
MINUTI

Il-Minuti tal-Laqgħa Nru. 14 li saret fit-12 ta’ Ottubru, 2004 ġew konfermati.

  THE CHAIRMAN (Onor. Charles Mangion):  Is-segretarja qiegħda tgħidli li għadha kif irċeviet korrispondenza mingħand Dr. Peter Caruana Galizia u se nitlobha sabiex taqraha.   

  L-ISKRIVANA TAL-KUMITAT: Għadha kif waslet by hand ittra mingħand Dr. Peter Caruana Galizia indirizzata:

“Liċ-Chairman

Public Accounts Committee

Sinjur, nirriferi għall-kontribuzzjoni tiegħi l-bieraħ quddiem il-kumitat tiegħek in kwestjoni ma’ l-akkwist ta’ Dar Malta fi Brussell.  
Peress li l-intervent tiegħi fuq l-involviment ta’ Richard Cachia Caruana ġie miżinterpretat kif jidher mill-edizzjoni ta’ dalgħodu tal-“Malta Independent” nixtieq niċċara xi punti.   
Is-Sur Cachia Caruana ma kellu assolutament l-ebda konnessjoni man-negozjati u safejn kont naf jien l-interess tiegħu inizjali u sakemm ġie ppreżentat ir-rapport fid-9 ta’ Frar 2004 kien li jassigura li l-gvern jakkwista bini adattat fi Brussels minn fejn seta’ jopera wara l-isħubija ta’ Malta fl-Unjoni Ewropea.  
MIMCOL kienu eventwalment identifikaw tliet proprjetajiet li tpoġġew fuq short list u dan biex iservu bħala Malta’s permanent representation to the European Union, u tlesta rapport li ġie ppreżentat lill-gvern fid-9 ta’ Frar 2004.   
Ir-rimarka tiegħi li s-Sur Cachia Caruana kien involut fl-għażla tas-sit trid tiġi meħuda għall-perjodu wara li nħatar bħala rappreżentant permanenti għall-Unjoni Ewropea.  Din il-ħatra saret wara li ġie ppreżentat ir-rapport tan-negotiating team u għalhekk kwalunkwe suġġeriment jew implikazzjoni li s-Sur Cachia Caruana kien  involut fir-rakkmandazzjonijiet tal-MIMCOL hija inkorretta.   

Dejjem Tiegħek, 

Avv. Peter Caruana Galizia.”.

  THE CHAIRMAN:  Hemm xi kummenti?  L-Onor. Leo Brincat.

  ONOR. LEO BRINCAT:  Naħseb li t-transcripts verbatim jitkellmu waħedhom.   

  THE CHAIRMAN:  L-Onor. Joseph Sammut.

  ONOR. JOE SAMMUT:  Bir-rispett kollu, imma jien naħseb li dak li ġie ddikjarat hawnhekk, ġie dikjarat u mhux il-każ li jiġi ribattut bil-mod kif ġie ribattut.  Huwa ġie mistoqsi għal darba darbtejn u rrisponda kif irrisponda.

  THE CHAIRMAN:  L-Onor. Austin Gatt.

  ONOR. AUSTIN GATT:  Din hi id-dikjarazzjoni ta’ Dr. Peter Caruana Galizia fuq kif ġie rapportat fil-gazzetti.  Tidħol fil-minuti imbagħad kulħadd jiġġudika hu.

  THE CHAIRMAN:   L-Onor. Leo Brincat.

  ONOR. LEO BRINCAT:  Jiena tlabt draft transcript tad-debate tal-bieraħ u nista’ ngħid li dak li kien irrapportat fil-gazzetti - għalkemm mhux sta għalija biex ngħaddi ġudizzju - kien mija fil-mija korrett, anzi naħseb li kien under reported.

  THE CHAIRMAN:  Hemm aktar kummenti?  L-Onor. Austin Gatt.

  ONOR. AUSTIN GATT:  L-unika kumment li rrid nagħmel huwa li ma naħsibx li għandna għalfejn noqgħodu nikkumentaw.  Hu jidhirlu hekk, għamel dikjarazzjoni u kulħadd jiġġudika fuq dak li ġara.  

  THE CHAIRMAN:  Il-proċeduri huma recorded u hemm ukoll it-transcript available.   L-ittra se tiġi noted bħala personal explanation min-naħa ta’ Dr. Peter Caruana Galizia.  

Nistgħu issa nipproċedu u nsejjaħ lill-Awditur Ġenerali sabiex jingħaqad magħna.

Is-Sur Joseph G. Galea ħa postu madwar il-Mejda.

  THE CHAIRMAN:  Illum għandna lill-MIMCOL u għalhekk ngħaddi sabiex insejjaħ lill-uffiċjali konċernati fuq il-Mejda.

Is-Sur Ivan Falzon, is-Sur Mario Mizzi u s-Sur Vincent Mifsud ħadu posthom madwar il-Mejda.

  THE CHAIRMAN:  Forsi biex wieħed jifhem l-andament ta’ dan il-proċess xtaqt nistaqsikom jekk hux intom it-tlieta kellkom xogħol separat f’dan il-proċess jew inkella t-tlieta ħdimtux flimkien.  Dan sabiex wieħed jara kif għandu jindirizza l-mistoqsijiet.  

  IS-SUR IVAN FALZON (Chairman, MIMCOL):  L-ewwelnett il-MIMCOL huwa nukleu żgħir ta’  nies fejn hemm ħamsa min-nies li huma executive u allura x-xogħol irid jiġi distribwit bejnietna.  Ir-raġuni li qegħdin hawnhekk it-tlieta hija għaliex ġieli kien ikun hemm assignment fejn wieħed ma setax jattendi u allura jattendi ieħor u ġieli kien hemm każ fejn anke tnejn ma setgħux jattendu minħabba ċ-ċirkostanzi tax-xogħol kif jinqala’.  Jiġifieri hawnhekk qegħdin as one body, pero` ovvjament jiena responsabbli għal dak kollu li jiġri.  

  THE CHAIRMAN:    Mela, Sur Falzon, tista’ tagħtina l-fatti kronoloġiċi ta’ kif intom bħala MIMCOL dħaltu fl-istorja tax-xiri ta’ “Dar Malta” fi Brussels?  

  IS-SUR IVAN FALZON:  Mela ħalli nibdew hekk.  Fil-bidu ta’ Ġunju tas-sena li għaddiet il-MIMCOL ġejna msejjħin mill-Office of the Prime Minister, preċiżament mis-Sur Richard Cachia Caruana, li qalilna li għandu ordni biex jagħtina l-inkarigu to co-ordinate the procurement of a building in central Brussels.
  THE CHAIRMAN:  Min kien?

  IS-SUR IVAN FALZON:  Il-MIMCOL ġejna nformati through the Office of the Prime Minister li ried jarana s-Sur Richard Cachia Caruana fejn tana l-inkarigu to co-ordinate the procurement of a building in central Brussels.  F’dawn iċ-ċirkostanzi, meta tkellimna ma qalilniex x’inhu l-iskop eżatt imma qalilna biex immorru ninnegozjaw u ndikalna preċiżament binja li kienet 1, Rue Archimede wara li qalilna li kienu raw diġa’ 16 potential alternative buildings oħra, li kienu ġew viżitati minn xi nies min-naħa tal-foreign affairs. Hawnhekk irrid nippreċiża li l-indikazzjoni kienet biex immorru naraw 1, Rue Archimede pero’ qalulna wkoll biex filwaqt li nħarsu lejn dak il-mudell b’mod apert, fl-istess ħin ma ninjorawx il-mudell li għandna fil-Malta House ta’ Londra.  Aħna staqsejna x’inhuma l-parametri u huwa qalilna li jrid ikun bini ta’ madwar 5,000 square metres u d-distrett irid ikun kemm jista’ ikun ċentrali.  

Minn hemmhekk imbagħad ħarġet is-second phase tat-terms of remit, u din kienet l-ewwelnett biex neżaminaw il-feasability ta’ 1, Rue Archimede, to scout alternative non-government financing eventwalment u ovvjament biex ninnegozjaw.   

Meta ġejna nkarigati b’dan it-task, l-ewwel li għamilna kien meeting bejnietna t-tlieta ...

  THE CHAIRMAN:  Tista’ jekk jogħġbok tagħtina d-dati eżatti?

  IS-SUR IVAN FALZON:  Dan il-meeting sar fis-2 ta’ Ġunju. Imbagħad fis-7 ta’ Ġunju, aħna nformajna, wara li għamilna l-meeting, lis-Sur Richard Cachia Caruana u għednielu li biex aħna mmorru għal dan it-task, li ma kienx wieħed faċli, kellna bżonn expertise.  Hu kien diġa’ tagħna l-go ahead to seek the expertise u aħna għednilu lil min se nqabbdu. Fil-fatt qabbadna lill-KMPG (Belgium) li ġew riferuti lilna wara li kkuntatjajna lill-KMPG (London) – dawn ta’ l-aħħar kienu ħadmulna fuq il-Malta House f’Londra u kienu qalulna li peress li l-fiscal and tax laws  fil-Belġju huma differenti aħjar nirriferu lilhom - għamilna wkoll kuntatt ma’ Van De Velde and Guillemyn li huma nutara fil-Belġu, liema kuntatt ġie mogħti lilna mingħand Joyce O’Conner li hija l-koordinatur u l-manager li tmexxi l-Malta House f’Londra, u qabbadna wkoll civil technical engineers biex jiċċekkjaw l-istruttura li kienu SSA/AX Civil Engineers minn Brussels. Dawn ġew rrakkmandati lilna mingħand ċertu avukat Philip Vlaemmaenk li kien qiegħed hawn Malta jassistina fil-privatisation unit tal-lotto u qalilna li kien jaf b’ditta li tagħmel proprju dan ix-xogħol u ovvjament ikkuntatjajna lilhom. Fl-aħħar nett qabbadna wkoll lil Dr. Peter Caruana Galizia bħala legal advisor min-naħa tagħna u dan wara li għamilna daqsxejn ta’ riċerka u sibna li dak iż-żmien kien diġa’ nvolut f’xogħol mal-gvern li għamel fuq il-property law. Dawn kienu l-bażi ta’ l-ewwel visit. 
Fit-12 ta’ Ġunju, għamilna l-ewwel żjara fi Brussels.  Fil-fatt tela’ s-Sur Vince Mifsud flimkien ma Dr. Peter Caruana Galizia li ltaqgħu filgħodu mal-KMPG u man-nutara. Sussegwentement wara nofsinhar, tlajna jiena u Mario Mizzi u kellna laqgħa ġo l-ambaxxata Maltija fi Brussels fejn iltqajna wkoll mat-technical team u għednilu eżatt it-terms of remit tagħna x’inhu u ltqajna wkoll ma’ l-owners ta’ 1, Rue Archimede. Dawn il-laqgħat fl-ambaxxata ġew irranġati kollha minn Walter Mallia. 

Fit-18 ta’ Ġunju, Dr. Caruana Galizia reġa’ tela’, din id-darba waħdu, biex jiddiskuti t-title li riedu l-owners ta’ 1, Rue Archimede għax dawn ħarġu bi 30 sena emphyteusis u kienet daqsxejn ikkumplikata. In the meantime, SSA/AX informawna li għamlu żjara fuq 1, Rue Archimede u ltaqgħu ma’ ċerti problemi; sabu li kien hemm parti mill-bini li ġiet requisitioned mill-gvern u mir-railways tal-Belġu għall-iskopijiet biex jiżbokka minn hemmhekk an outlet pero’ aħna bqajna ninnegozjaw magħhom. 

In the meantime aħna kellna indikazzjoni ta’ x’riedu Walckiers bħala terms of leasing meta għall-ewwel darba kienu ltaqgħu ma’ Richard Cachia Caruana qabel ma ġejna assigned it-task u meta ltqajna magħhom aħna t-tlieta u Dr. Caruana Galizia magħna, ikkwotaw figura differenti li kienet iżjed għolja u at that stage, aħna t-tlieta ma ħassejniex ruħna komdi. 

Waqt dawn id-diskussjonijiet u meta konna qed naraw il-post, rajna li kien hemm żewġ binjiet oħra viċin, waħda adjacent ma’ 1, Rue Archimede, li kienet 11, Rue Schumann fejn kien diġa’ għaddej ċertu reburbishing, u proprju anqas minuta ‘l bogħod, forsi madwar 50 jew 60 metru ‘l bogħod, kien hemm binja oħra li kienet 25, Rue Archimede. 

  THE CHAIRMAN:  Dan fl-istess meeting tat-18 ta’ Ġunju?

  IS-SUR IVAN FALZON:  Iva, fl-istess lagħqa tat-18 ta’ Ġunju. Dawn kienu mmarkati u aħna qbadna ma’ GVA Grimley jiġifieri l-aġent li kien qed jitħadded fuq 1, Rue Archimede u għednilu li xtaqna naraw dawk iż-żewġ binjiet ħalli naraw x’fihom u ma fihomx. Dan għamilnih l-ewwelnett għaliex kif għedt ftit ilu, ma ħassejniex ruħna komdi bil-mod li kienu diġa’ bdew ibiddlu l-goalposts il-Walckiers.  Aħna konna se mmorru ninnegozjaw xi ħaġa li jekk jgħidulna li tiswa din 10 ċenteżmi ma stajniex inkunu ċerti jekk dak kienx il-valur reali jew le. Għalhekk aħna għedna li jekk ma jkollniex comparison ma xi ħaġa oħra, hawnhekk se niġu li rranġajna fuq 10 ċenteżmi. 

Eventalment fit-16 ta’ Ġunju jien erġajt tlajt Brussels, din id-darba għax riedu jkellmuni l-SSA/AX fejn informawni li l-Belgian Railway Authorities fir-realta’ se jieħdu ħafna aktar spazju milli kien indikalna l-owner ta’ 1, Rue Archimede u barra minn hekk qalli wkoll li kienu definitely għamlu request biex l-expropriation compensation tal-porzjon li ġiet requisitioned jeħduha huma. Minn hemmhekk indikalna wkoll li anke dik l-informazzjoni li tawna Walckiers kienet sottovalutata. Qalilna wkoll li fil-futur din kienet se teffetwa l-prezz għaliex l-ewwelnett kienu se jieħdu parti aktar sostanzjali milli kienu qalulna, jiġifieri kienu se jieħdu parti mill-basement, parti mir-road level, u anke parti mill-first floor u allura kien se jonqos anke l-parking space, u t-tieni nett, peress li se jkun hemm exit tal-metro kienet se tinfliġġi fuq l-operazzjoni tagħna għax kif kienu l-pjanti - u uriena l-pjanti - kienu se jmissu l-pedamenti ta’ parti mill-bini u kien ikollna disruption of work u ma setax jigarantixxi li l-ħaddiema kienu se jkunu jistgħu jibqgħu jaħdmu hemmhekk ladarba jibdew ix-xogħlijiet. Kif għedtilkom jien tlajt fis-16 ta’ Ġunju u ta’ GVA Grimley qalli li kien irranġa biex jien tara 25, Rue Archimede u 11, Rue Schumann.  Fil-fatt 11, Rue Schumann ma kenitx problema għaliex stajt nidħol anke jiena waħdi għax kien qed isir ix-xogħol u l-post kien miftuħ pero’ fi 25, Rue Archimede ma kien qed isir xejn xogħol u allura kien magħluq. Jien dħalt nara 11, Rue Schumann li kien fi stat avvanzat ta’ refurbishment, pero’ 25, Rue Archimede deher li għandu potenzjal u għedtlu li kien jinteressani u ridt iżjed dettalji u proposti fuq dawk iż-żewġ binjiet. 

Fl-4 ta’ Lulju, jien u Mario Mizzi kellna laqgħa mas-Sur Richard Cachia Caruana, u preżenti kien hemm ukoll is-Sur Alfred Rizzo li dak iż-żmien kien jaħdem fil-Ministry of Finance and Economic Affairs.  Meta konna qed nitkellmu mas-Sur Rizzo u ngħidu x’rajna u x’ma rajniex f’1, Rue Archimede huwa qalilna biex inżommu moħħna miftuħ for all options għaliex il-gvern kien qed jikkonsidra wkoll the purchase not just the leasing.  

Fit-18 ta’ Lulju, jiġifieri jumejn wara li jiena rajt il-bini ta’ 25, Rue Archimede u 11, Rue Schumann, GVA Grimley kitbilna u qalilna li l-Cofinimmo – dak iż-żmien ma kontx naf eżatt min huma – huma interessati li jibdew diskussjonijiet magħna fuq il-proġett. In the meantime, l-owners ta’ 1, Rue Archimede fit-23 ta’ Lulju bagħtulna kondizzjonijiet li kienu totalment differenti minn dawk li ġew komunikati lil Dr. Peter Caruana Galizia - it-terms of payments were significantly higher -  u qalulna wkoll li ma kenux ippreparati li jbigħu. 

Fit-28 ta’ Lulju ġejna nformati minn 11, Rue Schumann li huma wkoll kienu interessati li jibdew diskors magħna. Imbagħad fl-14 ta’ Awissu, jiena u Vince Mifsud tlajna u rajna l-postijiet, jiġifieri 11, Rue Schumann u 25, Rue Archimede  u dħalna l-ewwel darba in kuntatt ma’ l-owners Cofinimmo fejn qalulna li huma kienu lesti jidħlu for a lease agreement, pero’ jekk ridna nixtru huma setgħu jbigħu pero’ after a 27 years lease imbagħad Euro5 miljun upright index across.  That was the first approach and the first condition. 

Jiena u Vince Mifsud kellna lagħqa oħra ma’ Richard Cachia Caruana fejn għarrafnih b’dawn id-developments u għednilu li jidher li fiċ-ċirkostanzi fejn l-oħrajn qed ibiddluna kull darba l-parametri, 11, Rue Schumann u 25, Rue Archimede ridna nħarsu lejhom b’mod iżjed serju. 

Issa hawnhekk, Mr Chairman,  jekk ma jimpurtax irrid nagħmel parentesi għax nhar it-Tnejn l-Onor. Sammut, lill-Onor. Fenech staqsih kif fdawni nitla’ waħdi biex nara din il-proprjeta’.  L-ewwelnett nerġa’ ngħid li jiena tlajt u rajt il-proprjeta’ u ma tħaddidt ma’ ħadd u t-tieni nett jien ħassejt li sakemm l-Onor. Sammut m’għandux xi ħaġa għaliha, din kienet rimarka ftit serja għax jiena kont ili seba’ sigħat it-Tnejn hawnhekk nisma’ lil kulħadd jgħid li Walter Mallia ra 16-il proprjeta’ u ħadd m’għadda dik ir-rimarka fil-konfront tiegħu.  Imma forsi jien m’għandix nemex f’wiċċi! 

  THE CHAIRMAN: Sur Falzon, hawnhekk m’intix qiegħed f’post for personal explanations and justifications. Żomm il-parametri tiegħek. Qed nagħmlulek il-mistoqsijiet u jekk inti tħossok oltreġġat, qajjem il-punt imbagħad jikkjarifika l-Onor. Sammut.

  IS-SUR IVAN FALZON:  Għalhekk għedt lli se nagħmel parentesi.

  THE CHAIRMAN: M’aħniex se nagħmlu diskussjoni fuq din. Make your point u ibqa’ sejjer. Irrispondi biss għall-mistoqsijiet ta’ dan il-Kumitat.

  ONOR. JOSEPH SAMMUT: Jiena għandi dritt inpoġġi kull mistoqsija li tidhirli opportuna li nistaqsi u m’għandi bżonn l-ebda gwida kif inpoġġi dawn il-mistoqsijiet. (Interuzzjonijiet) Inti l-obbligu tiegħek hu li tirrispondi.

  IS-SUR IVAN FALZON:  Point taken. Fil-11 ta’ Settembru, KMPG tawna l-ewwel advice fuq it-tax implications. Il-conclusion kienet li jagħmel iżjed sens f’dan il-każ li l-gvern jixtri direttament milli through an SVP company kif konna qed naħsbu aħna. Fil-15 ta’ Settembru, l-owners ta’ 11, Rue Schumann indikaw li jistgħu jikkonsidraw a sale pero’ qalulna li they will not consider anything under Euro24 million. Apparti hekk, tawna wkoll indikazzjoni li r-rata li riedu jikru l-post biha kienet ta’ Euros 350 per square metre. 
Meta aħna bqajna ninsistu li nixtru, fis-16 ta’ Settembru, l-owners ta’ 1, Rue Archimede għamlulna offerta fejn qalulna biex nagħtuhom Euros16 million għall-post unrefurbished with a proposed schedule of payment kif jgħidulna, pero’ baqgħu jinsistu li l-expropriation compensation jeħduha huma.  Fit-18 ta’ Ottubru, aħna, bħala MIMCOL, qabbadna s-servizzi tal-Perit Martin Xuereb biex jagħtina advice fuq l-element tar-refurbishing u fuq in-negozjati li għandhom isiru.   Dan fil-fatt għażilnih fuq bażi li s-Sur Xuereb diġa’ kellu esperjenza fid-design including the security aspect mal-British High Commission u anke fid-Dutch Embassy.  Fl-24 ta’ Ottubru kellna meeting ieħor, din id-darba ma’ Mr. Richard Cachia Caruana fejn qalilna li l-gvern iddeċieda li se jidħol fin-negozjati Mr. Albert Mizzi u li kienu ikkuntattjawh biex jara t-tliet proprjetajiet.  Jien ċempiltlu - kif qal il-bieraħ is-Sur Mizzi stess - u tajtu just the addresses u ma tajtu l-ebda briefing ħalli żgur ma nkun qed ninfluwenzah bl-ebda mod.  

Fit-8 u d-9 ta’ Novembru, jien u Vince Mifsud tlajna u għamilna meeting ma’ Albert Mizzi wara li hu kien diġa’ ra l-proprjetajiet.  Erġajna morna fuq il-post u Albert Mizzi qalilna li fl-opinjoni tiegħu l-aħjar binja kienet 25, Rue Archimede u qalilna wkoll li għalkemm ma kenitx eżatt fuq Schumann Square kellha potenzjal qawwi, parking facilities aħjar, u barra minn hekk minn ġewwa it lends itself better biex isir dan l-internal partitioning biex nagħmlu uffiċċji.   Tajjeb li hawnhekk ngħid li 1, Rue Archimede kienet skuntrata għal kollox u ma kien hemmx kamra waħda squarish – qed insemmi dan għax fil-fatt għandi nota hawnhekk.  

Fit-18 ta’ Novembru, jiena, Vince Mifsud u Albert Mizzi għamilna meeting ma’ Richard Cachia Caruana fejn għednielu bil-findings tagħna fuq dawk il-proprjetajiet u għednielu li konna qed niġu ppressati biex nagħmlu offerti.    Konna nafu li hemm ħaddieħor qed iħares lejn dawn il-binjiet u għednielhom li it’s about time li nagħmlu offerta.  Għall-ewwel aħna konna qed niddibattu jekk għandniex nixtru l-bini biss u l-kuntratt noħorġu tender għalih, pero’ Albert Mizzi qal li jekk konna se nagħmlu l-offerta ridna nagħmluha għall-post refurbished għax aħna m’għandniex is-saħħa li għandhom Cofinimmo li hija a public company kbira, u l-oħrajn ta’ 11, Rue Schumann, biex inġibu rati aħjar minnhom.   Dawn dejjem ħadmu ma’ dawn il-kuntratturi kbar, għandhom relazzjoni, diġa’ għandhom kuntratti u allura qal it would be wiser that whatever we do nieħdu dak il-kuntratt.  

F’Novembru 2003, bdejna naħdmu ċerti financial parametres biex naslu għal xi offerta flimkien ma’ Albert Mizzi.  Tfajna l-offerta tagħna fuq 1, Rue Archimede għal Euro19 million, fuq 25, Rue Archimede għal Euro20 million, u fuq 11, Rue Schumann għal Euro21 million.  All offers kienu based on a finished product  bir-refurbishing kif kellhom huma diġa’ assenjat mhux skond ir-requirements tagħna.   

Fil-21 ta’ Novembru, l-owners ta’ 1, Rue Archimede qalulna li kienu jafu li aħna konna qed ninnegozjaw ma’ ħaddieħor u qalulna li reduna nitilgħu biex kemm jista’ jkun ngħaġġlu d-diskussjoni magħhom.   Fir-realta’ aħna konna qegħdin inġebbdu ż-żmien għax ma stajniex naffordjaw li ngħidulhom li ma konniex interessati, l-ewwelnett biex nibqgħu parellel mat-tlieta, għax meta għandek tlieta iżjed tista’ tinnegozja għax ma’ wieħed you are at his mercy.    

In the meantime fil-21 ta’ Novembru, ġiet counter offer mingħand Cofinimmo ta’ 25, Rue Archimede fejn qalulna li kienu lesti jbigħu għal Euro15.5 million u r-refurbishment nagħmluh aħna pero’ jiċċarġjawna on a cost plus 16% basis to cover the design, architectural u l-affarijiet l-oħra kollha; neħduh aħna and they supervise the works.  Fl-24 ta’ Novembru, GVA Grimley qalilna li mid-diskussjonijiet kollha – dan kien ikun preżenti -  financially speaking  25, Rue Archimede kien l-iżjed wieħed kompetittiv per square metre compared to 1, Rue Archimede.  Irrid ngħid li at this stage ma tantx bqajna niddiskutu fuq 11, Rue Schumann  - għalkemm m’għednielhomx li ma konniex interessanti - għax 11, Rue Schumann kien way above the rest.   

Imbagħad fis-17 ta’ Diċembru, kellna meetings hawn Malta ma’ l-owners ta’ 1, Rue Archimede li għalih konna preżenti aħna, Dr. Caruana Galizia, Mr. Albert Mizzi u l-Perit Martin Xuereb.  F’dan il-meeting, is-Sur Walckiers kien għamlilna conditions kif irid jitħallas, liema kondizzjonijiet żgur li ma kenux acceptable għalina.   Dan ried li nħallsulu xi loan u ċerti affarijiet oħra ma jkunux jidhru. Fil-fatt kien hemm a tax complication li għalkemm meta ċċekkjajnihom kienu in regola, setgħu joħloqulna ċertu embarrassment għaliex konna nafu li l-gvern Belġjan kien qiegħed jieħu ħsieb dan il-particular aspect tal-liġi fejn kien hemm sort of a tax evasion.  Aħna ma tajnihx risposta dak il-ħin, għednielu li nikkonsidrawha, għamilna r-riċerki tagħna kemm dik id-darba mal-lawyers u anke mal-KPMG, fejn qalulna li it was a dangerous situation għalkemm ma kien hemm xejn illegali.    

Fit-18 ta’ Diċembru, Walckiers kien insista li niffirmaw a memorandum of understanding fejn naċċettaw li huma kienu qed jiddijljaw magħna esklussivament, jaqta’ lill-oħrajn u jżomm il-bini at our disposition until the end of January against a forfeitable deposit of Euro100,000. Din ma kenitx aċċettata min-naħa tagħna għalkemm ma ridnix ngħidulu li le u għalhekk għednilu li konna se niddiskutuha u nieħdu pariri mill-gvern.  Dan għamilnih għaliex kif diġa’ għedt, ridna li kemm jista’ jkun up to the very last minute inżommu lil kulħadd in balance ħalli jkun hemm il-bargaining power.    

Fil-15 ta’ Jannar, meta rajna li iżjed resqin lejn 25, Rue Archimede bgħattna lill-SSA/AX, li huma t-technical adivsors u għednielhom biex jagħmlulna ftit soundings fuq 25, Rue Archimede kif kienu għamlulna fuq 1, Rue Archimede.  Jekk tiftakru sew 1, Rue Archimede konna qabbadnihom mill-ewwel u ovvjament we had to pay a fee. Imbagħad rajna li inutli noqogħdu nqabbduhom għal kull waħda li naraw u naħlu l-flus għalhekk ħsibna li jkun aħjar li naraw fejn irridu mmorru u meta nkunu nafu lejn fejn se nersqu, inqabbduhom; the clock ticks for everyone u ovvjament l-ispejjeż ridna nillimitawhom.    

Fil-15 ta’ Jannar, is-Sur Vince Mifsud, flimkien miegħi u ma’ Mario Mizzi ipprepara a draft report fuq il-findings tagħna fuq it-tliet binijiet, fuq Archimede 25, iċċirkolajnih by e-mail lil kulħadd inkluż lill-Minister of Finance and Economic Affairs, lis-Sur Richard Cachia Caruana, Head of Prime Minister’s Secretariat u lill-kumitat kollu li konna qegħdin ninnegozjaw.  Dan kien sabiex kulħadd jagħti l-input tiegħu fejn jaqbel u ma jaqbilx u fejn jista’ jkun kien hemm xi omissions.
Imbagħad fil-15 ta’ Jannar iltqajna mas-Sur Richard Cachia Caruana fejn għednielu li r-rapport qiegħed fi stat ta’ draft u l-konklużjonijiet ta’ dan il-kumitat qed ixaqilbu lejn 25, Rue Archimède għal diversi raġunijiet li nespandi fuqhom iżjed tard.  Fis-27 ta’ Jannar l-owners ta’ 25, Rue Archimède ikkonfermawlna li kienu issa lesti jikkonsidraw il-prezz ta’ Euro15 million u jgħaddulna l-kuntratt ta’ refurbishment, li jammonta għal Euro4.372610 million without the 16% li kienu qed jitolbu.

Imbagħad fid-9 ta’ Frar, il-Kabinett kien appunta lis-Sur Richard Cachia Caruana bħala l-permanent representative to the EU, u hawnhekk stajna iżjed inkunu nafu eżatt din il-binja kif se nużawha u kollox.  Fid-9 ta’ Frar il-kumitat ġie konkluż ir-rapport – dak l-istess rapport li ppreżentalkom nhar it-Tnejn il-Prim Ministru  - li kien jgħid li għalina the best buy kienet 25, Rue Archimede għaliex kienet l-irħas fil-prezz u l-akbar fis-size.

Fis-16 ta’ Frar kellna meeting ieħor, din id-darba chaired mill-Ministru tal-Finanzi u Affarijiet Ekonomiċi li għalih attendejna jien, Vince Mifsud, is-Sur Richard Cachia Caruana, is-Sur Albert Mizzi, Dr. Peter Caruana Galizia u l-Perit Martin Xuereb.  F’dan il-meeting aħna tajna brief u presentation fuq ir-report tad-9 ta’ Frar, spjegajna l-findings tagħna u għedna li r-recommendation ta’ dan il-grupp kien li nixtru 25, Rue Archimède.  F’dan l-istess meeting, il-Ministru tal-Finanzi kien qalilna to go ahead u beda formalment il-proċess tal-financing. Qalilna wkoll to scout mill-financial institutions, anke minn dawk barranin.

Fit-23 ta’ Frar l-SSA/AX submitted a report fuq 25, Rue Archimède fejn qalulna li   l-binja hija sound u li m’hemm problemi ta’ l-ebda natura.  F’nofs Frar, il-Ministru tal-Finanzi u Richard Cachia Caruana tawna instructions biex nibdew naħsbu għall-proċess ta’ negozjati rigward il-kuntratti.  Aħna għednielu li this will take time u għalhekk kien ikun aħjar kieku kellna bażi biex naraw fuq xiex se jsir il-kuntratt.  Fil-fatt hawnhekk kellna nsibu nutar u avukat.  F’Marzu għamilna sensila ta’ laqgħat mal-banek u foreign institutions u ltqajna ma’ various representations minn ta’ Raiffeisen Bank, Bawag (Malta) Bank, Finbank, UBS, Volksbank, Bank of Valletta, HSBC u anke l-Middle Sea Insurance. Għamilna t-terms of remit u wara li nbagħtulna l-indicative offers tlabna meeting mas-Segretarju Permanenti fil-Ministeru tal-Finanzi fejn iddiskutejniehom u għednielhom fiex kienu jikkonsistu dawn u x’impatt jista’ jkollhom fuq il-government deficit. 

Imbagħad fl-1 t’April erġajna’ ltqajna mas-Sur Paul Zahra fejn staqsejnieh jekk kienx hemm xi deċiżjoni.  Meta mbagħad qalilna later on li d-deċiżjoni kienet li l-gvern se jiffinanzja hu aħna ktibna lill-banek kollha fejn irringrazzjajnihom ta’ l-interess li wrew u għednielhom li l-gvern iddeċieda li jiffinanzja l-proġett mod ieħor.

On the 8th of March kellna meeting ieħor mal-Finanzi fejn kienet għada qed tiġi diskussa l-possibbilta’ li l-MIMCOL tintuża bħala a special purpose vehicle.  Ovvjament dan għal raġunijiet ta’ deficit, pero’ against it kien hemm il-famuża 12.5% registration fee u aħna erġajna tajna attentat ħalli naraw x’kienu l-aħjar ċirkostanzi.

Fit-23 ta’ Marzu ovvjament kien hemm it-taqliba within the government meta l-Onor. Lawrence Gonzi sar Prim Ministru, l-Onor. John Dalli biddel il-kariga tiegħu u hemmhekk kellna speċi ta’ lakuna for a period of time.  In the meantime “MIMCOL provided Permanent Secretary within the Ministry of Finance and Economic Affairs with copies of the draft purchase agreement and the refurbishing contract for information purposes”.
Fit-13 t’April konna rċevejna dawn il-kopji tal-kuntratti mill-Belgju u sussegwentement ħadna ħsieb nagħmlu t-translations tagħhom, u tajniehom lill-avukat Peter Caruana Galizia biex jagħmel review tagħhom, ovvjament għax ħadd minna m’huwa legali. Fil-4 u l-5 ta’ Mejju mbagħad kellna meetings in Brussels u li għalihom attendew l-avukat Belgjan, Olivier Toussant u anke l-avukat Malti u ġew diskussi b’mod iżjed espansiv dawn il-kuntratti u kklerjajna ċerti diffikultajiet jew issues li ħarġu mill-first draft.

Fis-17 ta’ Mejju ġejna nformati formalment li l-Kabinett approva x-xiri ta’ 25, Rue  Archimède u fid-19 ta’ Mejju l-Ministru tal-Finanzi iddelega lill-ambaxxatur fi Brussels, is-Sur Tarcisio Zammit, sabiex jiffirma l-konvenju u fl-istess ħin inpoġġu d-depożitu ta’ 10% mal-Belgian notary.  Fis-17 ta’ Ġunju, l-istess ambaxxatur ġie awtorizzat by proxy biex jiffirma r-refurbishing agreements li ħadna over mingħand Cofinimmo u fil-25 ta’ Ġunju l-ambaxxatur iffirma l-purchase agreement ta’ 25, Rue Archimède.

F’Ġunju, bdew isiru intensive meetings mal-Perit Martin Xuereb, CIT Blaton u Daniel Dethier li huwa l-perit Belġjan, fuq ir-refurbishing plans biex noħorġu x’inhuma eżatt l-ispazji li se nużaw kemm għall-ambaxxata tal-Kingdom of Belgium u tal-Grand-Duchy ta’ Luxembourg kif ukoll għall-permanent representation, u minn hemmhekk konna nkunu nafu wkoll x’ammont ta’ spejjeż hemm available biex nikruh kummerċjalment.  Bażikament dik hija l-istorja.

Mr Chairman, xtaqt nagħmel xi kjarifiki żgħar għax forsi l-aħħar darba ġejna ftit miżinterpretati. Meta tkellem il-Kummissarju Dr. Joe Borg kien qal li l-MIMCOL appunta lil Albert Mizzi.  Fil-fatt, kif diġà għedt,  dan ġie appuntat mill-OPM imbagħad kont jien li ġejt inkarigat inċempillu.  

Xtaqt ukoll niskuża ruħi ma’ l-Onor. Sammut, pero’ ħassejt that I had to air my feelings.

  ONOR. JOSEPH SAMMUT:  Għal kull buon fini u kjarezza, meta tistaqsi mistoqsija lil terza persuna ma jfissirx li tkun qed ...

  IS-SUR IVAN FALZON:  Naħseb li kien ikun aħjar kieku staqsejt lili direttament.

  THE CHAIRMAN:  Ħalli nipproċedu.  Sur Falzon, mir-rendikont konoloġiku li tajt jidher ċar li bażikament il-liaison li kellek kien kien mas-Sur Richard Cachia Caruana u mal-Ministru Dalli.  L-uffiċjali tal-Ministeru tal-Finanzi ltqajtu magħhom biss some time in February.

  IS-SUR IVAN FALZON:  Iva, nikkonferma.  Il-point of reference tiegħi u ta' sħabi hawnhekk kienet mal-kumitat, tramite Richard Cachia Caruana.

  THE CHAIRMAN:  U ltqajtu mal-Ministeru tal-Finanzi biss fl-aħħar biex taraw kif se jiġi l-finanzjament meta kien hemm id-deċiżjoni magħmula.
  IS-SUR IVAN FALZON:  Fil-fatt iltqajna mal-Ministru tal-Finanzi meta tajnieh presentation ta' dak ir-rapport.

  THE CHAIRMAN:   Fis-16 ta’ Frar.

  IS-SUR IVAN FALZON:  Eżatt, dik kienet l-ewwel darba li tajnieh full presentation tal-findings tagħna.

  THE CHAIRMAN:  Ir-remit li kien tak is-Sur Richard Cachia Caruana kien għaddihulek bil-miktub jew bil-fomm?

  IS-SUR IVAN FALZON:  Le, ma kienx għadda bil-miktub, fil-fatt kien għadda bil-fomm u aħna, waqt dik id-diskussjoni, għamilna ċerti domandi bħal x’kien ir-remit tagħna, fejn irridu mmorru, fejn irridu naslu u x'nistgħu nagħmlu f'dan l-ambitu ladarba ġejna nkarigati minn dan il-proġett.

  THE CHAIRMAN:  Jiġifieri r-remit tiegħek bażikament kien li minn lista ta' 16-il proprjetà li kienu identifikati tibdew titkellmu ma' 1, Rue Archimede.  

  IS-SUR IVAN FALZON:  Iva, pero’ jekk tistaqsini fuq l-oħrajn ngħidlek li ma nistax nirrispondi għax ma konniex inkarigati biex narawhom u lanqas rajniehom.  

  THE CHAIRMAN:  Jiġifieri r-remit tiegħek kien li tinnegozja lease ma' 1, Rue Archimede.  

  IS-SUR IVAN FALZON:  Yes.

  THE CHAIRMAN:  Rigward il-lista tas-16-il proprjetà l-oħra, kontu speċifikament esklużi milli tinnegozjaw magħhom jew tarawhom?

  IS-SUR IVAN FALZON:  Lanqas l-lista ma konna rajna. Eventwalment rajnieha imma wara li kienu esklużi l-oħrajn.  Qalulna li kienu raw 16-il proprjetà u li l-inkarigu tagħna kien li mmorru naraw “dan”, però ma eskludejniex li jekk ikun hemm oħrajn narawhom ukoll, basta l-locality u s-size was as predetermined.

  THE CHAIRMAN:  Meta tgħid is-size was as predetermined, kemm kien fil-fatt dan is-size?

  IS-SUR IVAN FALZON:  Kif għedt fil-bidu nett, il-binja kellha tkun approximately 5,000 square metres.

  THE CHAIRMAN:  Inti għedt li kont tlabt li jekk se tmur titkellem fuq leasing kellek bżonn nies esperti biex jassistuk.  Nifhem li kellek il-go-ahead biex tagħżel lil min jidhirlek inti, jew ġie ssuġġerit lilek mis-Sur Richard Cachia Caruana lil min tagħżel?  Kif wasaltu għall-għażla tal-konsulenti?

  IS-SUR IVAN FALZON:  L-ewwelnett nista' nassigurak li fin-natura tagħna t-tlieta, aħna rridu nkunu komdi ma’ min inkunu qed naħdmu.  Jiġifieri malli qalulna x’kellna nagħmlu l-ewwel m'għamilna meeting intern biex naraw x'għandna bżonn. Iddeċidejna li għandna bżonn avukat li jifhem fil-proprjetà u bħala MIMCOL, fil-passat - u għadu s'issa - sikwit ikollna kuntatti mal-Land Department minħabba diversi affarijiet konnessi mal-gvern u għalhekk għedna lil Dr. Caruana Galizia li kien diġa’ ħadmilna fuq proprjetà.  

Rigward KPMG rajna l-model li kienu għamlu l-Malta House f’Londra u l-ewwel m'għamilna kien li kkuntattjajna KPMG (London) through Joyce O'Conner.  Meta għednielhom x'inhu l-assignment li għandna qalulna li peress li t-tax regime tal-Belġju m’huwiex l-istess bħal ta’ l-Inglilterra, kien ikun aħjar kieku nkellmu lil KPMG (Brussels).  Konna kellimna lil dawn ta’ l-aħħar u eventwalment telgħu Dr. Caruana Galizia u Vince Mifsud biex jiltaqgħu magħhom l-ewwel darba.

Rigward l-SSA/AX, kif diġà spjegajt, ingħatajna dan il-kuntatt minn avukat Belġjan li kien qiegħed hawnhekk jiddiskuti magħna dwar il-liġi tal-gaming authority u l-liċenzja.  Aħna  konna staqsejnieh jekk jafx lil xi ħadd fi Brussels li jista' jiċċeritifikalna u jagħmlilna valuation ta' din in-natura u fil-fatt kien tana żewġ ismijiet li qalilna huma highly recommended u ntużaw anke minnhom.  

Martin Xuereb daħal very late in the scene, fil-fatt daħal meta ġejna biex nersqu lejn ir-requirements ta' l-ambaxxata.  Jien kont iltqajt ma' Martin Xuereb waqt party ta’ l-inawgurazzjoni tal-British High Commission f'Tax-Xbiex.  Fil-fatt lilu kont ili nafu għax jien kont vice president ta' l-old boys ta’ San Alwiġi u hu kien dilettant ħafna fl-isports u allura kont nafu hemmhekk.  Dakinhar li ltqajna qalli li kien qed jaħdem fuq il-proġett ta' l-ambaxxata u tani brief ta' x'kien qed jagħmel.  Jien għedt li dan kien bniedem idoneu - għax ovvjament ma tistax tqabbad persuna sempliċement għax huwa perit; jekk se nagħmlu triq immorru għand perit li soltu jiddisinja t-toroq imma jekk se niddisinjaw ambaxxata rridu nqabbdu xi ħadd li kellu esperjenza f'dan it-tip ta' xogħol - u b'hekk ġie Martin Xuereb. 

Olivier Toussant huwa l-avukat li qabbadna biex jagħmel ir-riċerki, idurilna l-kuntratti u jara li huma in conformity mal-liġi Belġjana u qabbadnieh through a contact li tahulna s-Sur Albert Mizzi.

  THE CHAIRMAN:  Kif ġie spjegat il-bieraħ, il-MIMCOL, bħala entità pubblika,  tista' tagħmel dawn l-għażliet.  Imma għandkom parametri within the company dwar kif tagħmlu dawn id-direct orders?

  IS-SUR IVAN FALZON:  Qed nieħu gost li għamiltli din id-domanda.  Ġeneralment bħala MIMCOL inġibu quote jekk inkunu se nqabbdu awditur ta' din in-natura, però hawnhekk dħalna fi sfera differenti, fejn għandek nies barranin li qed ninnegozjaw magħhom. Jekk qed nitkellem miegħek inti se tagħtini ċans ġimgħa, ġimgħatejn, tlieta sakemm noħroġ il-calls, imma fil-każ ta' dawn ikunu qed jippressawk.  U allura x'kien l-aħjar?  Li niltaqgħu u naraw liema huma n-nies l-iżjed idonei li jistgħu jaqduna.  After all they could have said no u kien ikollna problema biex naraw x'se nsibu.  Taħt iċ-ċirkostanzi, apparti li kellna t-terms of remit, aħna konna staqsejna jekk nistgħux inqabbdu nies b'ċerta expertise għax aħna m'aħniex experts f'kollox.  U r-risposta kienet iva.  Jiġifieri bħala policy we get quotes, imma f'dawn iċ-ċirkostanzi we did not.  And we admit we did not minħabba t-time fames u minħabba n-natura tal-proġett.  This is a one-off għax naturalment il-MIMCOL ma tmurx tagħmel scouting għal ambaxxata kull sitt xhur, jiġifieri it's a first experience and we wanted people with experience.

  THE CHAIRMAN:  Allaħares nixtru ambaxxata kull sitt xhur għax ikollna spiża kbira!  Imma l-mistoqsija ma kenitx dik.

  IS-SUR IVAN FALZON:   Le, rigward quotes, ma ġibniex. 

  THE CHAIRMAN:  Imma n-norma tal-MIMCOL bħala kumpannija hija li l-ewwel titolbu l-quotes imma mbagħad tagħmlu l-għażla intom?  Dak hu l-mod kif jaħdem il-proċess ta' direct order? F'dan il-każ intom sempliċement you hand-picked the people, eċċ.  Nifhem li meta kkuntattjajtu lil dawn in-nies, ftehemtu magħhom u tajtuhom ir-remit.  Għamiltu capping tal-ħlasijiet tagħhom?

  IS-SUR IVAN FALZON:  Dażgur.  Xi ħadd il-bieraħ staqsa lil Dr. Caruana Galizia jekk kienx preżenti għal meeting partikolari.  Kif għedt fil-bidu, the clock was ticking u jekk avukat, perit, jew whatever, jgħidlek li the rate per hour hija “daqstant” u jien ma jkollix bżonnu f'dawk iċ-ċirkostanzi jew f'dik id-deċiżjoni, ma kontx nistaqsi għalih.  Naturlament jekk kien ikolli bżonn xi ħaġa ta' natura legali kot immur għandu, jekk fuq xi ħaġa ta' natura finanzjarja, immur għand il-KPMG u għand il-perit għal dak li għandu x’jaqsam ma' kostruzzjoni u affarijiet simili.

  THE CHAIRMAN:  U meta inti għamilt l-ewwel visit tiegħek fi Brussels on the 12th of June fejn kienu telgħu wkoll is-Sur Vince Mufsud u Dr. Peter Caruana Galizia, kellkom a specific purpose, fis-sens li tinnegozjaw fuq 1, Rue Archimede?  Dik kienet l-unika proprjeta' indikata lilkom a priori?  Jiġifieri l-lista oriġinarjament handed mill-Ministeru tal-Finanzi, tramite l-ambaxxata tagħhom fi Brussels kienet discounted diġa' u qalulek biex tibda tinnegozja fuq 1, Rue Archimede?  Dakinhar iltqajtu ma’ xi ħadd mill-ambaxxata? 

  IS-SUR IVAN FALZON:  Fil-meeting li kien hemm fl-ambaxxata, ma' dawk in-nies kollha li semmejna, jidhirli li kien hemm ukoll Water Mallia, jew inkella kien preżenti f'xi ħin minnhom.

  THE CHAIRMAN:  U fl-ambaxxata, Walter Mallia tkellem magħkom dwar il-proprjetajiet l-oħrajn li kienu kollha centrally located u li forsi kellhom potenzjal li wieħed jista' jitkellem magħhom?  Qamet din id-diskussjoni?

  IS-SUR IVAN FALZON: Ma nafx li qamet, anzi proprju kkonċentrajna fuq 1, Rue Archimede.  Jien onestament ngħid li ma nafx li ssemmit imma forsi l-kollegi tiegħi jaħsbu differenti.

  THE CHAIRMAN:  L-aġent kien magħkom hawnhekk?

  IS-SUR IVAN FALZON:  Iva.

  THE CHAIRMAN:  U min kien l-aġent?

  IS-SUR IVAN FALZON:  Daniel Coltof mingħand GVA Grimley.  Aħna dejjem żammejna l-istess aġent throughout.

   IS-SUR MARIO MIZZI (Chief Executive, MIMCOL):  Iż-żjara tat-12 ta' Ġunju suppost kellha tliet skopijiet; l-ewwel wieħed kien li nagħtu ħarsa lejn il-post u niffamiljarizzaw ruħna miegħu; it-tieni kien li niltaqgħu ma' l-inġiniera ta' SSA/AX sabiex nifhmu u naqblu fuq it-terms of remit għalihom jekk kienu se jassistuna; u t-tielet kien li niltaqgħu ma’ l-owners ta' 1, Rue Archimede. Jiġifieri bażikament konna kollha madwar mejda u ppruvajna nifhmu dawn in-nies x'kellhom f'moħħhom dwar leasing, emphyteusis, eċċ. Jiġifieri tlaqna mix-xejn għax ma nafux il-liġi Belġjana x'kienet toffri.  

  THE CHAIRMAN:  Familiarisation visit.

  IS-SUR MARIO MIZZI:  Jiġifieri f'dan il-kuntest - almenu safejn naf jien – iż-żjara kellha tliet approaches, familiarisation mal-proprjeta', iltqajna ma' l-architects u l-inġineria, Dr. Caruana Galizia u sieħbi Vince iltaqgħu filgħodu man-nutar dwar ir-reġim fiskali fil-Belġju, u wara l-meeting ilkoll kemm aħna ltqajna ma’ l-owners ta’ 1, Rue Archimede.

  THE CHAIRMAN:  Kellkom offerta minn 1, Rue Archimede dakinhar?

  IS-SUR IVAN FALZON:  Meta aħna ġejna nkarigati b'dan it-task, ma kellniex offerta.  Ovvjament meta mar ikellimhom is-Sur Richard Cachia Caruana kienu tawh a rate per square metre u lilna għaddewhielna u qalulna li dik kienet ir-rate li kkwotawlhom and that was the departing stage. Ma' l-ewwel meeting ir-rata kienet diġa' għoliet u aħna għednilhom li dik ma kenitx l-istess rata li ġiet indikata lilna.  Jiġifieri hemmhekk kellna diġa' l-ewwel alarm. Fil-fatt kif għedt fil-bidunett, ħassejna ruħna skomdi ħafna li konna qed niddijljaw ma' wieħed u ma kellniex ma' xiex nagħmlu paralleli.  We couldn’t go to government u ngħidulu li nnegozjajna mat-“tali” u “this” is the best we could do meta ma nafux allura jekk f’dik l-area partikolari l-prezz kienx ġust jew le.

  THE CHAIRMAN:  Iva, imma jekk kien hemm 16-il proprjeta' li ġew discounted, naħseb biex ġew discounted kien hemm xi forma ta' xi rapport.

  IS-SUR IVAN FALZON:  Le, aħna ma ġejna mogħtija l-ebda handover ta' l-ebda rapport, aħna ġejna handed out dawk it-terms of remit li jiena għedt u li Mario Mizzi issa reġa' semma.

  THE CHAIRMAN:  U l-aġent kien preżenti magħkom?

  IS-SUR IVAN FALZON:  Iva, l-aġent kien preżenti magħna.

  THE CHAIRMAN:  Allura l-aġent, li naturalment huwa au courrant tal-prezzijiet u ta' kollox, kien hu li kkomunika r-rati oriġinarjament?

  IS-SUR IVAN FALZON:  Ħa niftehmu, ir-rati oriġinarjament ma ġewx ikkomunikati mingħandu.  F'meeting li kellna mas-Sur Cachia Caruana għedna li aħna morna nkellmuhom ma' l-aġent u Joyce O'Conner u dawn huma r-rati li ġew imsemmija.  At that stage aħna lill-aġent ma konniex nafuh, bdejna n-negozjati fil-preżenza tiegħu, pero' hu ma qalilniex li dawk ir-rati ġew ikkomunikati.  Mhux l-aġent ikkomunikahom lilna, imma l-owner.

  THE CHAIRMAN:  U meta kien hemm tibdil fil-prezz per square metre, lill-aġent staqsejtuh għalfejn?

  IS-SUR IVAN FALZON:  Iva, lill-aġent staqsejnih u fil-fatt ħassu imbarazzat.  Anzi biex inkun eżatt, l-aġent ġieli skuża ruħu għall-mod kif dawn it-tnejn bdew ibiddlu l-goal posts.  Per eżempju, dettall żgħir li qbiżt li pero’ huwa dettall li jiswa l-flus huwa li wara li qalulna x’kienu se jieħdu mill-post il-Belgian railways u s-civil engineers qalulna li se jieħdu iżjed, sibna wkoll li dik il-parti ta' l-entrance, terġa' ma kenitx kollha tagħhom meta huma kienu qed jgħidu li kienet tagħhom. Din kienet tapparjeni lil tabib li ried Lm1 miljun tagħha.  Jiġifieri wara li qalulna Lm16 miljun fil-fatt kien hemm Lm1 miljun ieħor.  

  THE CHAIRMAN:  Dakinhar qalulkom?

  IS-SUR IVAN FALZON:  Le, during the course tan-negozjati dejjem kienet titfaċċa xi ħaġa ġdida.

  THE CHAIRMAN:  Thank you very much.  L-Onor. Joseph Sammut.

  ONOR. JOSEPH SAMMUT:  Sur Falzon, qiegħed nifhmek sew li intom ġiet mgħoddija biss id-dettalji in kwantu 1, Rue Archimede?

  IS-SUR IVAN FALZON:  Iva, li kienet fil-lista tas-16.

  ONOR. JOSEPH SAMMUT:  U qed nifhem sew li kien għal dan il-fatt li intom tlabtu li jkollkom proprjetajiet oħra?

  IS-SUR IVAN FALZON:  Iva, dik kienet waħda mir-raġunijiet, għaliex kif diġa’ għedt, aħna ħassejna ruħna skomdi li bi proprjeta' waħda ma stajniex nafu jekk aħniex qed nagħmlu negozjati favorevoli jew le.  

  ONOR. JOSEPH SAMMUT:  Fair enough. U t-tnejn l-oħra, ingħatawlkom fuq talba tagħkom?

  IS-SUR IVAN FALZON:  Iva.  Illum naħseb li kważi Malta kollha marret Brussels u kulħadd jaf fejn hi Schumann Square.  Kif għedt, kif konna mexjin rajna dawn iż-żewġ proprjetajiet – naf xi naqra Fraċiż u nifhmu wkoll – li kienu for leasing.

  ONOR. JOSEPH SAMMUT:  Kien hemm xi raġuni partikolari għalfejn l-aġent taż-żewġ proprjetajiet l-oħra …?

  IS-SUR IVAN FALZON: Qed nieħu gost li qed tagħmilli din id-domanda.  Fil-fatt nista’ ngħid li Benfinimmo huma kuntratturi u leasers u at the same time property dealers u dak li jiddijljaw bih huma fil-market ma jagħtuh lil ħadd. (Interuzzjonijiet) 25, Rue Archimede kienet taħt Codemer as an agent u meta jien lil Daniel Coltof għedtlu li dawk it-tnejn kienu jinteressawni  qalli li ma jimpurtax għax huma kellhom arranġamenti li xorta stajna niddijljaw through them. Għalhekk jien għedtlu li xtaqna narawhom minn ġewwa ħalli naraw fiex jikkonsistu.

  ONOR. JOSEPH SAMMUT:  Ġaladarba kellu din il-fakulta’ x’kienet ir-raġuni li ma ndikahomx mill-ewwel mas-16-il proprjeta’ li kien hemm oriġinarjament?

  IS-SUR IVAN FALZON:  Jien li nista’ ngħid huwa x’nissupponi għax nerġa’ ngħidlek li fuq is-16 ma nistax nitkellem.  25, Rue Archimede ma kenitx taħthom u allura hu probabbli tana dak li kellu dirett taħthom.  Dan bħal meta jkollok proprjeta’ li tkun exclusively to Frank Salt u l-oħra li tkun tad-Dhalia, pero’ nerġa’ ngħid li din hija biss suppożizzjoni.

  ONOR. JOSEPH SAMMUT:  Jiġifieri l-proprjetajiet l-oħra ġew indikati fuq insistenza tagħkom?

  IS-SUR IVAN FALZON: Le, aħna konna għedna li ma jistax ikun li m’għandniex ma’ xiex inqabblu.  F’dak l-istadju aħna konna qed nimxu in the unknown u ma konniex ippreparati nkomplu nimxu hekk.  Imbagħad min jaf kemm kontu tgħidulna iżjed! Aħna ħassejna li biex inkunu nafu li mexjin fit-triq it-tajba, ridna ma’ xiex inqabblu.  

  ONOR. JOSEPH SAMMUT:  Imbagħad imxew il-proċeduri u ġejtu għall-kuntratt.  F’liema stadju daħlu l-konsulenti legali barranin?  

  IS-SUR IVAN FALZON: Jiġifieri qed tirriferi għal Olivier Toussant. Dan daħħalnih very recently.  Meta l-gvern iddeċieda li se jixtri aħna ħassejna li kellna bżonn avukat barrani u kif għedt ftit qabel, staqsejna lil Albert Mizzi – ma qabbadniex lanqas lil Dr. Peter Caruana Galizia – u hu qalilna li għandu ħafna kuntatti u li kien jaf persuna hemmhekk li tista’ tagħtina isem tajjeb u fil-fatt tana l-isem ta’ Olivier Toussant  u qabbadna lilu.

  ONOR. JOSEPH SAMMUT:  Qed nifhem sew li l-konsulenza legali barranija daħlet lejn l-aħħar, jiġifieri x’ħin ġie finalizzat?

  IS-SUR IVAN FALZON:  Le, qabel ma bdejna nirċevu l-kuntratti jiġifieri qabel m’għedna li se nixtru, we approached them u għidnilhom biex jibgħatulna draft contract jew form of a contract u  għedna li se nqabbdu avukat.
  ONOR. JOSEPH SAMMUT:  Il-konsulenza li tajtu lil din id-ditta tajtuha bil-fomm jew bil-kitba?  

  IS-SUR IVAN FALZON:  Le, tajniha bil-kitba, anzi nsistejna li apparti  jsir il-backing wara jagħtuna certification tip ta’ warranty li l-kuntratti u r-riċerki saru kif għandhom isiru, li jirriflettu l-liġi kollha Belġjana għax ma ridniex li titfaċċalna problema.  Tlabna wkoll mingħand Dr. Caruana Galizia li hu responsabbli fl-isfera legali - kif għedt aħna m’għandniex a legal mind – jgħidilna li hu għandu l-comfort li dak li qed jgħidlu l-avukat Franċiż is in conformity.  Għax jien, jekk jinqala’ xi ħaġa, rrid indur fuq Dr. Caruana Galizia jew fuq l-ieħor u ngħidlu li l-parir kien tahuli hu u allura bażikament ridna li jkollna l-caveat kollu li niffaċċjaw lill-gvern u ngħidulu li aħna għamilna xogħolna u fejn ma nifhmux qabbadna l-expertise.

  ONOR. JOSEPH SAMMUT: Jiġifieri qed nifhem sew li fil-każ tal-konsulenti l-oħra kollha in ġenerali, jiġifieri l-perit, Dr. Peter Caruana Galizia u t-technical engineer minn barra, kollox sar bil-miktub.

  IS-SUR IVAN FALZON: Il-perit Malti ssottometta lill-perit Belġjan proprju tliet ġimgħat ilu l-final design kif irriduh minn ġewwa, jiġifieri issa l-perit Belġjan irid jagħtina l-warranty għax il-perit Malti d-design kulma għamel.

  ONOR. JOSEPH SAMMUT:  L-instructions mogħtija lilkom biex tinnominaw dawn l-esperti, bil-miktub tawhomlkom jew bil-fomm?

  IS-SUR IVAN FALZON:  le, diġa’ għedt li bil-fomm u nerġa’ nikkonfermaha.

  ONOR. JOSEPH SAMMUT:  Bil-miktub ma kien hemm xejn?

  IS-SUR IVAN FALZON:  Le, bil-miktub ma kellna xejn.

  ONOR. JOSEPH SAMMUT:  Nerġa’ nirreferi għall-konsulenti legali barranin.  Kemm kienu l-fees tagħhom?  Kienu fuq il-kuntratt, jew per hour?

  IS-SUR IVAN FALZON:  Oliver Toussant ħadem in liaison ma’ Dr. Caruana Galizia u t-​terms of remit  tiegħu kienu to “Review all relevant deeds and contracts (of refurbishment); Carry out Legal Searches; Validate building permit with the relevant authorities in Belgium; Assist throughout the negotiation process the ad hoc negotiating team”.  Ovvjament meta bdejna niddiskutu l-kuntratti ridnih hemm biex jekk xi ħadd jipprova jinforza xi ħaġa fuqna nduru fuqu u nistaqsuh jekk dak kienx konformi jew le.  Kif diġa għedt, dan sibnih through the good service ta’ Albert Mizzi u l-fee tiegħu kienet ta’ Euro19,196 including il-cost tar-riċerki.  

  ONOR. JOSEPH SAMMUT:  U l-perit tekniku?

  IS-SUR MARIO MIZZI:  Bażikament I would capture their remit into four, jiġifieri:  “To certify the structural quality of the Buildings; To gain information regarding the building (at the time Archimede 1) that would assist the Maltese negotiators in their bargaining process; To make an assessment of the work required to render the building usable as an embassy and offices; and Possibly to assist in the eventual refurbishment of the building after its acquisition”.  

  ONOR. JOSEPH SAMMUT:  Hemm klawsola fl-agreement preliminari li tgħid li l-bini hu kopert bin-necessary permits.  Issa dawn kienu jiskadu f’Lulju.  L-inkarigu biex jerġa’ jiġġedded, ta’ min kien?  Tal-konsulent legali jew tal-perit?  

  IS-SUR IVAN FALZON: Jekk m’iniex sejjer żball din l-ispejgazzjoni diġa’ ta l-bieraħ il-Perit Xuereb. Bażikament il-permess kien jgħid li jrid jinbeda ċertu xogħol – u x-xogħol kien inbeda  -  …

  ONOR. JOSEPH SAMMUT:  Fair enough, imma hawnhekk hawn ċar li l-permess jiskadi fit-8 ta’ Lulju 2004 u bilfors irid jiġġedded.  F’dak il-każ intom, bħala MIMCOL, inkorrejtu xi spejjeż extra?

  IS-SUR IVAN FALZON:  Kif għedtlek aħna konna ħadna l-kuntratt over b’dak li kien hemm u biex naqbżu dak l-ostaklu, CIT Blaton, qal li kien se jibda jagħmel xi xogħol, bħall-fire exit, li hu x’inhu bilfors irid jirranġa ruħu skond dan il-pjan anke jekk ma konniex se neħduh aħna.  Dan sabiex meta l-authorities imorru jagħmlu l-inspections isibu li x-xogħol inbeda.  Fil-fatt hekk għamlu u bdew jagħlqu l-fire exits b’dan il-mod.  Fl-istess ħin, il-perit Franċiz kien diġa’ nforma lill-authorities li se nagħmlu application for internal alterations.

  ONOR. JOSEPH SAMMUT:  F’paġna 4 tar-rapport hemm indikat r-refurbishment was in progress.  Issa jien qed neħodha li inti jew l-uffiċjali tiegħek dortu l-proprjetajiet kollha. Allura x’inhi r-raġuni li b’dak li ġie ddikjarat hawnhekk intqal li fil-każ ta’ 25, Rue Archimede ir-refurbishment kien għadu ma nbediex?   

  IS-SUR IVAN FALZON:   Fil-fatt il-bieraħ il-perit qal li r-refurbishing ma nbediex u kien għad hemm s-soqfa bl-asbestos li jrid jinqala’ u kien beda jsir dan il-proċess.  Mentri fil-każ ta’ 25, Rue Archimede dan kien diġa’ dismantled and the asbestos was removed except for a small percentage.

  THE CHAIRMAN:   Sur Falzon, inti għedt li kull meta kkomunika miegħek s-Sur Richard Cachia Caruana, bħamel dan b’mod telefoniku jew verbali.

  IS-SUR IVAN FALZON:  Mhux dejjem.

  THE CHAIRMAN:  Jien qed nirriferi għall-bidu.

  IS-SUR IVAN FALZON:  Fil-bidu meta?

  THE CHAIRMAN:   F’Ġunju.

  IS-SUR IVAN FALZON:  Jien għedt li fil-bidu ta’ Ġunju b’telefonata mill-OPM qalulna biex nattendu għal meeting mas-Sur Richard Cachia Caruana imma mbagħad iltajna miegħu fiżikament.

  THE CHAIRMAN:   Qed nistaqsik dan għax f’paġna 102 tat-transcripts tal-laqgħa tal-bieraħ hemm li  s-Sur Richard Cachia Caruana qal li hu kien bgħattlek e-mail.    Jien nixtieq inkun naf …..

  IS-SUR IVAN FALZON :  Bgħattli e-mail dwar il-5,000 square metres.   

  THE CHAIRMAN:  Jiġifieri fit-2 ta’ Ġunju.  Nixtieq inkun naf jekk hemmx dan ir-remit bil-miktub.

  IS-SUR IVAN FALZON:  Fil-fatt, bagħtilna kopja ta’ e-mail li kien bagħat lil Walter Mallia, pero’ nikkonferma li aħna morna fiżikament Kastilja.

  THE CHAIRMAN:  Issa xtaqt kjarfika fuq dak li kien qed jgħid l-Onor. Sammut għax hemm xi ħaġa li ma nistax insegwi l-loġika tagħha.    Mela skond l-e-mail li bagħtulek inti kellek specific remit biex titkellem fuq 1, Rue Archimede. Meta kontu Brussels l-ewwel darba, kellkom il-lista tal-proprjeta’ u ġiet ikkomunikata lilkom f’xi stadju …?

  IS-SUR IVAN FALZON:  Le, le.    
  THE CHAIRMAN:  Jiġifieri ll-lista tal-proprjeta’ inti qatt ma rajtha?

  IS-SUR IVAN FALZON:  Rajniha, imma wara.   At that meeting – u anke xhur wara fil-fatt – dik il-lista ma kenitx available għalina.    

  THE CHAIRMAN:  Jiġifieri l-lista ma kenitx available għalikom.  Imma kien hemm ir-rappreżentant ta’ l-ambaxxata preżenti.

  IS-SUR IVAN FALZON:  Kien hemm is-Sur Walter Mallia preżenti għal dak il-meeting.  

  THE CHAIRMAN:  Meta inti kont qed tinnegozja fuq 1, Rue Archimede għedt li ridt li jkollok paragun ma’ xi ħaġa oħra u jekk fhimt sew, ħadt l-inkarigu fejn lill-aġent għedtlu li xtaqt tkun taf fuq 25, Rue Archimede u 11, Rue Schumann.  Jiġifieri you went beyond your remit mingħajr ma kkonsultajt la mal-Ministru tal-Finanzi u lanqas mas-Sur Richard Cachia Caruana?    

  IS-SUR IVAN FALZON:  Ħalli nagħmlu hekk, il-Ministru tal-Finanzi, kif għedtlek, qatt ma kkomunikajna miegħu u mas-Sur Richard Cachia Caruana f’dak l-istadju ma kkomunikajniex lanqas.  Meta ħadtna dak l-inkarigu - ovvjament ikkonsultajt ma’ sħabi - ħassejna li kellna lakuna, imma m’għedniex li se mmoru fuq xi bini speċifiku.  Aħna rajna li kien hemm dak il-post li kien for leasing u tlabna biex narawh.  Naturalment ma morniex għal xi post li kien kantuniera ‘l bogħod għax jekk ġejna mogħtija l-inkarigu li naraw post f’dik l-area, ridna ovvjament inqabblu ma’ postijiet f’dik l-istess area, mhux f’xi triq warajha.

  THE CHAIRMAN:  U meta dawn l-osservazzjonijiet kienu qegħdin jiġu diskussi madwar il-mejda u kien hemm ir-rappreżentant ta’ ...... 

  IS-SUR IVAN FALZON:   Imbagħad ikkomunikajthomlu.  At that stage konna  għadna ma rrealizzajniex – tinsiex li dak kien l-ewwel meeting – b’din id-diffikulta’. 

   THE CHAIRMAN:  Fil-fatt inti kont għedt li fit-18 ta’ Ġunju kont ġbidt l-attenzjoni biex ikun hemm 25, Rue Archimede u 11, Rue Schumann …

  IS-SUR IVAN FALZON:  Biex ikun hemm żewġ proprjetajiet oħra

   THE CHAIRMAN:  Pero’ fir-rapport li tajt lill-Prim Ministru u li huwa ffirmat minnek hemm li a further visit was made in August u dakinhar as it turned out, this visit gave you the opportunity to visit a third property located at No. 25, Rue Archimede.

  IS-SUR IVAN FALZON:  Jien għedt li fis-16 ta’ Lulju I paid the first visit, fis-sens ta’ visit interna fejn fiżikament rajt il-postijiet.  Il-meeting li qed nirriferi għalih hemm kien meta ltqajna l-ewwel darba jien u Vince ma’ l-owners.   L-ewwel darba was just a familiarisation visit mat-travel agent.

  THE CHAIRMAN:  Imma r-rapport tal-Kabinett ma jgħidx hekk!   
  IS-SUR IVAN FALZON:  Le, dak mhux rapport tal-Kabinett.   Dak huwa r-rapport tagħna.

  THE CHAIRMAN:  Skużi, issa qed ngħidlek jiena kif kienu t-transcripts mhux tgħidli int. Il-Prim Ministru tana dan ir-rapport hawnhekk bħala li fuqu għamel ir-rakkmandazzjonijiet tiegħu u f’dan l-istess rapport qed jingħad li “A further visit to Brussels was made in August by Mr Ivan Falzon primarily intended to alleviate some anxiety on the part of the Belgians that there was lack of commitment on the Maltese side”.   Dan qed jirriferi għal 1, Rue Archimede.   Imbagħad ikompli jgħid li “As it turned out, this visit gave Mr. Falzon the opportunity to visit a third property located at No. 25, Rue Archimede”.  Jiġifieri tkompli tgħid li dakinhar kellek iċ-ċans li tagħmel iż-żjara tal-proprjeta’ u mhux li tiltaqa’ ma’ l-owners.

  IS-SUR IVAN FALZON: Nikkoreġi ruħi hawnhekk.

  THE CHAIRMAN:   Il-biċċa qiegħda hawn: Liema huma d-dettalji korretti?  Il-mistoqsija tibqa’: Kif all of a sudden mir-remit ta’ 1, Rue Archimede morna fuq żewġ proprjetajiet li fl-aħħar mill-aħħar kienet waħda minnhom li ntgħażlet u s-16 l-oħra ġew injorati?  Tista’ tagħtina din il-kjarifika għax bejn dak li hawn iffirmat u dak li qed tgħid issa għaliex id-dettalji m’humiex qegħdin jaqblu?  Ikun tajjeb li dan il-Kumitat ikun aktar clear fl-affarijiet tiegħu.

  IS-SUR MARIO MIZZI:  Nixtieq nagħmel preċiżjoni żgħira.  L-għan taż-żjara tat-2 ta’ Ġunju, kif għedt ftit qabel, ma kienx li ninnegozjaw.  Nerġa’ ntenni li dakinhar morna biex naraw il-binja, niltaqgħu ma’ l-inġiniera, niftehmu t-terms of remit u nippruvaw nifhmu dawn l-imberkin x’għandhom f’moħħhom dwar il-lease.  Jiġifieri at that point kien għadu kmieni wisq biex wieħed jibda negozjati formali.  

  IS-SUR IVAN FALZON:  Fir-realta’, f’Awissu jiena u Vince kellna l-ewwel meeting ma’ Cofinimmo fid-dettall fejn dorna l-post u kellna an official discussion.  Qabel kont rajtu viżwalment bħala familiarisation, pero’ l-ewwel kuntatt ma’ l-owners sar f’Awissu.  

  THE CHAIRMAN:  Ta’ 25, Rue Archimède?

  IS-SUR IVAN FALZON:  Iva.

  THE CHAIRMAN:  Jiġifieri dan ir-rapport irid jiġi korrett accordingly għall-preċiżjoni.

  IS-SUR IVAN FALZON:  Għall-preċiżjoni iva.  L-aħħar darba nqalgħet daqsxejn ta’ issue dwar kemm kien hemm binjiet, jekk hux waħda jew tlieta u kemm ġejna handed over.  U huwa dak li jien ippruvajt nispjega llum.  Mis-16-il proprjeta’, waħda kellna.  Il-Kummissarju Joe Borg qal li kien hemm tlieta fil-lista, pero’ fir-realta’ waħda kienet minn fuq il-lista.

  IS-SUR MARIO MIZZI:  Naħseb li wieħed irid jirrealizza hawnhekk li l-background fir-rapport hija konċiża mmens meta tqis li biex jispjega l-background hawnhekk iċ-chairman dam siegħa.  Bażikament wieħed irid jara iż-żmien li fih inkiteb ir-rapport.  Ir-rapport inkiteb meta ltaqa’ n-negotiating team u kien qed jipprova jara x’inhu l-eżitu tan-negozjati tiegħu fejn minn 16-il proprjeta’ dawn  ġew whittled down to a shorlist of 3 and then to 1.  Kieku nkiteb meta daħlet il-MIMCOL fl-istorja, we would say li s-16-il proprjeta’ ġew whittled down to 1 at that point in time.  Jiġifieri wieħed irid jara l-kuntest ta’ meta nkiteb.

  THE CHAIRMAN:  Jiġifieri l-inizjattiva ta’ 25, Rue Archimède u ta’ 11, Rue Schumann bdiet fl-ewwel meeting jew wara?

  IS-SUR IVAN FALZON:  Fis-16th July.
  THE CHAIRMAN:  U dik kienet l-istess ġurnata li Dr. Peter Caruana Galizia kien hemmhekk, kif ikkonfermajt inti u kkonfermalna l-bieraħ huwa stess.

  IS-SUR IVAN FALZON:  Dik kienet l-ewwel darba li I paid a visit to the premises.

  THE CHAIRMAN:  Le, mhux paid a visit qed ngħid jien.  Fit-18 ta’ Ġunju inti għedtilna li ndikajt lill-aġenti biex iġibulek ...

  IS-SUR IVAN FALZON:  Iva, kont kellimt lil Daniel u għedtlu li ma konniex komdi.

  THE CHAIRMAN:  Mela l-identification kienet on that day, jiġifieri immedjatament isegwi ma’ dan.

  IS-SUR IVAN FALZON:  Iva.

  THE CHAIRMAN:  Mela tikkonferma dak li qal Dr. Peter Caruana Galizia, li 25, Rue Archimède issemmiet f’Ġunju?

  IS-SUR IVAN FALZON:  Il-ġurnata eżatta ma nagħtuhielekx ...

  THE CHAIRMAN:  Jien qed nimxi fuq id-dati li tajtna inti.  Issa dawn iż-żewġ proprjetajiet indikajthom inti personalment, jew ġew suġġeriti minn xi ħadd mill-grupp jew minn madwar il-mejda?

  IS-SUR IVAN FALZON:  Jien niftakar li dik id-darba konna jien u Mario u meta rajna dawn iż-żewġ postijiet li kienu vojta – ma stajniex nimmissjawhom għaliex  wieħed kien imiss litteralment mal-proprjeta’ li morna naraw u ieħor kien ftit ‘il bogħod u kellhom kull tabella enormi – għedna li la t-terms of remit tagħna kienu qed jgħidulna biex naraw post f’dik l-area, allura għalina kien eċċellenti li fl-istess triq kien hemm postijiet indikati li huma għall-kiri.

  THE CHAIRMAN:  Grazzi. L-Onor. Brincat.

  ONOR. LEO BRINCAT:  Meta avviċinakom is-Sur Cachia Caruana biex tieħdu f’idejkom dan il-proġett, taħt liema ministru kontu taqgħu?

  IS-SUR IVAN FALZON:  Jidhirli li konna diġa’ taħt l-Onor. Gatt għax dan kien f’Ġunju 2003.

  ONOR. LEO BRINCAT:  Ħassejtuha stramba jew le li l-instructions minflok ma ngħatawlkom min-naħa tal-ministru li taqgħu taħtu, ġew direttament min-naħa ta’  l-assistent personali tal-Prim Ministru?

  IS-SUR IVAN FALZON:  Meta ġejna nkarigati b’dan il-proġett l-ewwel ħaġa li għamilt kienet li I approached lill-Ministru Gatt u għedtlu li kien għajtilna Richard Cachia Caruana u tana dak l-assignment.  Issa ħalli nispjega ftit il-background hawnhekk għaliex forsi jkun hawn min qed jistaqsi kif bdiet ir-relazzjoni mas-Sur Richard Cachia Caruana.

Fil-passat, jiġifieri meta konna naqgħu taħt il-Professur Josef Bonnici u kienu qed isiru t-taħdidiet ma’ l-Ewropa, bħala MIMCOL ġejna mqabbda direttament mill-OPM three particular assignments; wieħed fuq l-istate subsidy li kien quite extensive, ieħor fuq il-meat processing and the other one fuq il-pitkali.  Jiġifieri that’s how our relationship was built with OPM and Richard Cachia Caruana.  Jekk tistaqsi kienx skomdu ngħidlek li kien skomdu għalija għax qisni qbiżt lill-Ministru tiegħi, pero’ kif għedtlek, kont informajtu.

  ONOR. LEO BRINCAT:  Meta wieħed iżomm f’moħħu li l-politika tal-gvern illum hija li jneħħi minn idejh ħafna mill-assi pubbliċi permezz ta’ privatisations u affarijiet oħra simili, il-fatt li l-MIMCOL kienet se tiġi nvoluta biex takkwista xi ħaġa mhux biex tbigħ, din kienet l-ewwel darba li kellhom assignment ta’ din ix-xorta?  M’iniex qed ngħid neċessarjament bħala ambaxxata imma bħala akkwist ta’ proprjeta’ fiż-żmien li kontu intom għax naf li fl-imgħoddi ovvjament il-gvern kien jixtri affarijiet.

  IS-SUR IVAN FALZON:  Kif għedt aktar qabel, din kienet esperjenza unika għall-MIMCOL għax ġeneralment we divest.

  ONOR. LEO BRINCAT:  Allura fiċ-ċirkostanzi ħassejtu li kellkom terfgħu l-baby weħidkom?  Ma ħassejtux il-ħtieġa li jiġu roped in xi nies oħra minn mal-gvern li setgħu jiffaċilitawlkom l-eżerċizzju tagħkom?

  IS-SUR IVAN FALZON:  L-ewwelnett dik il-policy ma nagħmilhiex jien; we get the instructions, anzi konna very clear meta ġejna assenjati x’tip ta’ liberta’ jista’ jkollna f’dawn it-terms of remit u għedna fejn definitely we’ll be needing expertise u qalulna to go ahead. Imma ma tlabniex, per eżempju, biex jibagħtulna nies mill-finanzi.  

  ONOR. LEO BRINCAT:  Fiċ-ċirkostanzi ħassejtu l-ħtieġa li tagħmlu liaison mal-foreign office ħalli taraw x’kienet il-proċedura normali li s-soltu kien jaddotta l-foreign office meta kien jixtri proprjetajiet oħrajn?

  IS-SUR IVAN FALZON: Le, ma ħassejniex il-ħtieġa għax it-terms of remit kienu speċifikati.  Li ridt inkun naf jien kien min se jkun il-contact person in between, għal min ridt inkun accountable jien u mxejna minn hemmhekk.  

  ONOR. LEO BRINCAT:  Ħassejtu ruħkom komdi li ħafna mill-assignments, anke l-assignment li ngħata lis-Sur Albert Mizzi, per eżempju, u li ngħatat lilkom, ingħataw kollha bil-fomm u ma kien hemm xejn bil-miktub?

  IS-SUR IVAN FALZON:  Kważi kważi hija prassi fil-gvern.  Kemm-il darba kellna assignments fejn kellna ninsistu biex jagħtuna t-terms of remit.  Jiddispjaċini ngħid, li mhux għax we did not ask, imma kemm-il darba we ask u ma jiġux, pero’ fl-istess ħin aħna jkollna funzjoni u l-funzjoni trid tagħmilha bl-aħjar mezzi li għandek, b’kuxjenza safja u fejn tiltaqa’ ma’ diffikultajiet, sakemm inti accountable għal dak li qed tagħmel, tieħu l-piż li jġorr miegħu.  Fil-fatt qegħdin hawn illum għax qed inġorru dan il-piż.  

  ONOR. LEO BRINCAT:  Jekk fhimt sew allura l-proprjetà li spiċċat inxtrat qisha ġiet identifikata by chance.  Qed nifhem sew jew le?

  IS-SUR IVAN FALZON:  Fil-prattika ġiet identifikata proprjetà differenti, sibna din l-okkażjoni fejn stajna nagħmlu comparison.  Jiġifieri jekk trid tgħidlu by chance, ngħidlek iva, però fl-istess ħin dan iċ-ċans serva biex iffranka l-flus lill-gvern għax aħna ħadna l-iżjed waħda ...

  ONOR. LEO BRINCAT:  M'iniex nidħol fil-mertu ...

  IS-SUR IVAN FALZON:  Fil-fatt kienet inizjattiva aktar milli by chance  - l-affarijiet ma jaqgħux mis-sema - u fl-istess ħin aħna ridna nkunu konxji li nissalvagwardjaw lilna nfusna fit-terms of remit għax nafu li rridu nirrispondu għalih u, kif għedt fil-bidu nett, aħna ma ħassejniex ruħna komdi li ma kellniex ma’ xiex inqabblu.  Għalhekk fittixna oħra, u għalkemm dak li sibna nzerta ma kienx qiegħed Schumann Square, xorta kien jaqdi l-funzjonijiet rikjesti u kien orħos u ikbar.

  ONOR. LEO BRINCAT:  Jiġifieri mad-daqqa t'għajn, meta rajtuha minn barra mill-ewwel okkorrielkom li tista' tkun idonea għall-ħteġijiet ta' Malta?  Li tista' tkun qed ngħid mhux li hi.

  IS-SUR IVAN FALZON:  Onor. Brincat, kieku kont miegħi, bħalma kienu dawn, kont tmur għal 11, Rue Schumann għax kien imlibbes u kważi lest u ovvjament l-ewwel ma tiekol l-għajn.  Barra minn hekk kien qiegħed Schumann Square u l-ewwel ma jidħollok f’moħħok huwa li this is ideal jekk trid tidħol malajr għax dan kien se jkun lest within six or seven months.  Kieku wieħed kellu jinsa l-financial aspects probabbli tiġih it-tentazzjoni li jmur hemmhekk, imma aħna ħadna ħafna affarijiet into consideration u konna maturi biżżejjed li nistennew u għamilna r-research u l-homework kollu tagħna.

  ONOR. LEO BRINCAT:  Kemm inti u kemm is-Sur Cachia Caruana fl-intervent tagħkom għamiltu riferenza għal ċerta Joyce O'Conner.  Kif sirtu tafu biha?  Hija kienet konnessa mal-proġett tax-xiri tal-Malta House f’Londra imma intom ma kontux involuti f'dik it-transazzjoni.

  IS-SUR IVAN FALZON:  Fil-bidu qalulna biex inħarsu lejn il-mudell tal-Malta House f’Londra u peress li l-MIMCOL għandha 50% shareholding fil-Malta House għandna ċertu kuntatt ma' Joyce O'Conner because she is the manager who runs il-Malta House u ilha hemmhekk, fil-fatt kemm ili chairman tal-MIMCOL jien dejjem hemmhekk nafha. 

  ONOR. LEO BRINCAT:  U hi lil min kienet identifikatilkom bħala konsulenti as such?

  IS-SUR IVAN FALZON:  Hi kienet identifikatilna lill-KPMG u lin-nutar.

  ONOR. LEO BRINCAT:  Wara li kontu rajtu 25, Rue Archimede minn barra u ħassejtu li it could be worth considering, x'kien il-follow-up action li ħadtu, mhux vis-à-vis l-estate agents eċċ., imma ma' l-awtoritajiet tal-pajjiż?  Ejjew ngħidu li rajtuha llum imbagħad intom, jekk fhimt sew, avviċinajtu lil xi ħadd mill-estate agents ...

  IS-SUR IVAN FALZON:  L-estate agent tagħna stess avviċina l-owner għax, nerġa' ngħid, kienet għand Codemer li kien a different agent.

  ONOR. LEO BRINCAT:  Jiġifieri ma kenitx fuq il-kotba ta' l-estate agent tagħkom.

  IS-SUR IVAN FALZON:  No, però qalilna li they had access to that, però the primary agent was Codemer.

  ONOR. LEO BRINCAT:  Imma appena sirtu tafu f'idejn min kienet il-proprjeta’, fuq livell ta' gvern ma ħassejtux il-ħtieġa li immedjatament tinnotifikaw lil xi ħadd?

  IS-SUR IVAN FALZON:  Malli we made enquiries u sirna nafu li hemm żewġ binjiet oħra viċin, jien informajt lis-Sur Cachia Caruana li konna se narawhom, jiġifieri mhux qbadna u morna without informing.  Jien l-accountability tiegħi kienet lejn is-Sur Cachia Caruana so I had to tell him li l-ewwelnett ma' l-ieħor konna qed insibu ċerti diffikultajiet għar-raġunijiet li diġà semmejt, u ovvjament li kont qed inħares lejn żewġ properties oħra u kieku kien hemm bżonn konna nħarsu lejn iżjed.  Però l-proċess baqa' on-going ma' l-awtoritajiet Belġjani, kemm mal-KPMG u anke in terms ta' nutara għax l-implications hemm kienu.  Inti għedt li meta aħna rajna l-post, dan kien interessanti, imma jien m'iniex perit u ma nifhimx minn dak il-lat ...

  ONOR. LEO BRINCAT:  Jew li seta' kellu l-potenzjal.

  IS-SUR IVAN FALZON:  Seta' kellu l-potenzjal għax kif għedt, 1, Rue Archimede kien kollu imxattar anke bħala kmamar.  Aħna konna nafu li rridu nqassmu a series of offices u from a layman's view 25, Rue Archimede kien jaqdi din il-funzjoni aħjar.

  ONOR. LEO BRINCAT:  Intom spjegajtu li għażiltu l-biċċa l-kbira tal-konsulenti minn rajkom, speċjalment dawk lokali.  Fil-fatt kellkom bżonn l-approval ta' xi ħadd qabel tajtuhom l-assignment formalment?  M'iniex qed nirriferi għall-għażla.

  IS-SUR IVAN FALZON:  Le, jien ma staqsejt lil ħadd jekk hux all right jew le, except in one case meta għedt lis-Sur Cachia Caruana li kelli bżonn perit u li kont se nqabbad lil Martin Xuereb.  Ngħidlek il-verità at that stage is-Sur Cachia Caruana qalli li Martin Xuereb kien qed jaħdem għalih personali, però apparti minn hekk ma kellu l-ebda oġġezzjoni.   

  ONOR. LEO BRINCAT:  u meta qabbadt lil Dr. Caruana Galizia ma ħassejtx il-ħtieġa li tinformah?

  IS-SUR IVAN FALZON:  Le, aħna  tkellimna mal-Land Department f'ċirkostanzi differenti u dawn kienu qalulna li Dr. Caruana Galizia kien għamlilhom ċertu xogħol fuq proprjetà.

  ONOR. LEO BRINCAT:  Qed nistaqsi dan għax ma nistax nifhem kif ħassejt il-ħtieġa li tinforma lis-Sur Cachia Caruna fuq Martin Xuereb u ma ħassejtx il-ħtieġa li tinformah fuq Dr. Caruana Galizia.

  IS-SUR IVAN FALZON:  Għandek raġun u veru forsi tista' taħseb hekk, pero’ r-raġuni kienet kif qed ngħid jien.  Bħalma qabbadna avukat, at that stage ridna perit Malti minħabba ċerti affarijiet li aħna ma nifhmux fihom.  Konna qegħdin f'wieħed mill-meetings u jien spontanjament għed lis-Sur Cachia Caruana li kelli bżonn perit u li kont se nqabbad lil Martin Xuereb.  Hu kien qalli li Martin Xuereb kien qed jagħmel xi xogħol lilu, pero’ ma kellux oġġezzjoni, imma jekk se tistaqsini kif informajtu fuq dan u mhux fuq l-oħrajn ngħidlek li fuq l-oħrajn informajtu wara.  Fil-każ ta’ Martin Xuereb kien ġieni f'moħħi waqt meeting għax kont naf li għamel ċertu xogħol fl-ambaxxata ta' Ta' Xbiex u dak il-ħin that was the first name that popped into my mind.

  IS-SUR MARIO MIZZI: Plus ukoll li l-appointment tagħhom, jekk tista’ ssejjaħlu appointment, kien separat.  Dr. Caruana Galizia beda on the 2nd June u Martin Xuereb beda aktar tard.

  ONOR. LEO BRINCAT:  Tistgħu tgħidulna kemm tħallsu f’consultancy fees kemm il-konsulenti Maltin kif ukoll dawk barranin?  Tħallsu xi commissions u jekk kienx hemm xi senserija nvoluta?

  IS-SUR IVAN FALZON: Rigward il-fees tal-consultancy jista' jgħidilkom Mario għax għandu x-schedule hawn, pero’ senserija ma tħallset lil ħadd.  Hemmhekk il-prassi hija li min ibigħ iħallas.

  IS-SUR MARIO MIZZI:  Nista’ ngħidilkom li l-MIMCOL żgur ma ħadet xejn. Il-KPMG (Belgium) ħadu Euro 7,255, l-SSA/AX ħadu Euro 9,207, Dr. Olivier Toussant, inkluż il-costs tar-riċerka, ħadu Euro 19,196, Dr. Peter Caruana Galizia ħa Lm5,500 excluding VAT, Mr Martin Xuereb ħa Lm2,938 including VAT u n-Nutar Edward De Ruydt, again according to the Belgian tariffs, ħa Euro 12,166.

  IS-SUR IVAN FALZON:  Nisgħu fil-fatt ngħaddulkom kopja ta’ dan id-dokument.
  ONOR. LEO BRINCAT:  Thank you.  Fil-bidu jiena kont staqsejtkom jekk ħassejtux il-bżonn li tinvolvu xi Maltin.  Il-bieraħ kellna d-direttur tad-Dipartiment tax-Xogħlijiet, persuna li lanqas nafu minn Adam, li mit-tweġiba tiegħu ħareġ li kien hemm ċertu expertise almenu għal dawk li huma refurbishment costs u ċerti estimates oħrajn anke fuq xogħol li sar diġa' f’ċerti ambaxxati.  

Mingħajr ma nċekken il-kapaċita' tan-nies li qabbadtu, ma taħsibx li kieku sar affjatament aħjar mal-foreign office, setgħu almenu ġew segwiti ċerti patterns ta' l-imgħoddi u forsi permezz tagħhom kontu tidentifikaw nies lokali aktar milli neċessarjament konsulenti barranin li kellhom ċertu know-how diġa' u jaħdmu mal-gvern stess?

  IS-SUR IVAN FALZON:  Onor. Brincat, il-punt tiegħek fhimtu, pero' irrid nirrimarka  - għalkemm niddejjaq ngħaddi dan il-kumment li se ngħaddi - li jien u Mario, meta l-gvern kien iddeċieda li jixtri, konna ltqajna mal-permanent secretary tal-foreign affairs u talbnih jissuġġerilna nutar biex jgħina fix-xiri. Taf x’kienet ir-risposta? Qalilna:  Inutli għax jgħidulkom li huma ma jifhmux fil-liġi Franċiża, aħjar tfittxuh intom.  Jien għedtlek li niddejjaq ngħaddiha r-rimarka imma ladarba staqsejtieli kelli ngħidha.

  ONOR. LEO BRINCAT:  Jiena ma kontx qed nirriferi għal dan l-aktar, allavolja l-punt li għedt innotajtu xorta, imma kont qed nirriferi għal nies tekniċi li setgħu jaħdmu fuq ix-xogħlijiet u kienu diġa' għenu f'xogħlijiet f’ambaxxati oħrajn.

  IS-SUR MARIO MIZZI: Nammetti li jien personalment forsi ma okkorritlix dakinhar pero' with the benefit of hindsight llum ngħid li jekk aħna ridna riżorsi li l-MIMCOL ma kellhiex, ridna nkunu konxji x'riżors irridu in the first place. U meta inti qed tipprova tagħti assignment ta' din il-portata, trid tagħtih bil-kunfidenza li min se jassistik, fl-aħħar tal-ġurnata jagħtik il-comfort.  U naħseb li l-aħjar comfort li wieħed seta' jieħu, anke forsi at a price li għadni kemm ikkwotajtlek, kien b'nies indiġini li jafu s-suq hemmhekk, li jafu x-xogħol x'jinvolvi u jafu jipprezzaw.

Proprju l-bieraħ stess, is-Sur Albert Mizzi - li għandu esperjenza u mhux l-ewwel darba li nnegozja proprjeta' barra minn Malta -  ammetta li meta ġejna għall-kuntratt ta’ appalt bejn Cofinimmo u CIT Blaton għaraf li aħjar minn Cofinimmo meta kien qed jinnegozja prezzijiet ma stajniex insibu.  Dan meta stajna ngħidu li ma konniex interessati fil-kuntratt u nagħmlu ieħor aħna.

Jiġifieri l-punt huwa li bin-nies tal-lokal, jiġifieri Belġjani, konna nkunu aktar ċerti milli għamilna.  

  ONOR. LEO BRINCAT:  Il-bieraħ fl-intervent tiegħu s-Sur Mizzi kien kategoriku ħafna dwar l-option li wieħed jixtri.  Qabel ma daħal fl-assignment is-Sur Mizzi, li deher li kien a short-term assignment għax kien kompress ħafna, f'liema stadju speċifiku - forsi tistgħu tagħtu d-dati -  għażiltu li tixtru minflok tikru?

  IS-SUR IVAN FALZON:  Jiena għedt li f'meeting li kien hemm f'Lulju ir-rappreżentant tal-ministru tal-finanzi, is-Sur Alfred Rizzo, kien qalilna li l-gvern qed jikkonsidra wkoll stadju ta' xiri.  Jiġifieri qalilna li filwaqt li nħarsu lejn il-kiri ma kellniex neskludu x-xiri.  

  ONOR. LEO BRINCAT:  Jiena qed nistaqsi fuq when you zoned on the idea, m’iniex qed nidħol fil-mertu tad-deċiżjoni li ħadtu biex tixtru.

  IS-SUR IVAN FALZON:  Aħna qatt ma ħadna deċiżjoni, li għamilna kien li rrikkmandajna.  Fir-realta' meta bdejna naraw il-leasing rate u bdejna nagħfsu wkoll fuq xiri, dawn dejjem kienu negattivi u qatt ma riedu jbigħu, pero' aħna xorta bqajna nippersistu li l-gvern tagħna jixtieq jixtri.  We wanted them to come out with a price.  Meta ġie s-Sur Albert Mizzi – tafu li m'huwiex wieħed li jaħli l-ħin u għandu wiċċu ma jistħix madwar mejda -  he went in as a crusher  - fil-fatt huwa tela' qabilna biex jispezzjona din il-proprjeta' imbagħad aħna kellna l-meeting miegħu - qalilna li f’dik l-area kien jaqblilna li nixtru.  And he was adamant about it. 
  ONOR. LEO BRINCAT:  Imma r-recommendation ħarġet min-naħa tagħkom jekk mhux deċiżjoni.  Il-point of departure tal-gvern kien ta’ lease imbagħad ġejtu briefed f'dak il-meeting li stajtu tikkonsidraw l-options kollha, mbagħad fi stadju ulterjuri ttieħdet id-deċiżjoni li jkun hemm xiri minflok lease.  Jiena t-time frame l-aktar li jinteressani.

  IS-SUR IVAN FALZON:  Pero' irrid niċċara ħaġa.  L-iżjed li ġiet pressanti kien wara ż-żjara tas-Sur Mizzi.  Kif għedtlek, aħna konna diġa’ bdejna nippressawhom qabel ma daħal Mr. Mizzi, pero' meta daħal is-Sur Mizzi fix-xena, kien hemm spinta qawwija għax l-opinjoni tiegħu kienet li in that area we should go for purchase.

  ONOR. LEO BRINCAT:  Tistgħu tagħtuni data ndikattiva li fiha waqqajtu l-option li timxu mal-mudell ta' kif inkisbet il-Malta House f'Londra?  

  IS-SUR MARIO MIZZI:  Xtaqt l-ewwel inżid xi ħaġa fuq id-domanda preċedenti. Wieħed irid jara kif evolva l-proċess.  Il-proċess evolva minn 1, Rue Archimede bl-owners Walckiers moving goalposts. And that took time; sakemm jippreċiżaw, jitla' Dr. Peter Caruana Galizia jipprova jifhem xi jridu, weeks went by u naħseb li kien qorob Settembru.  Wieħed imbagħad beda jieħu mixed signals. Daħlu fix-xena iż-żewġ properties l-oħrajn, jiġifieri 11, Rue Schumann u 25, Rue Archimede, pero’ at that stage kien għadu ma ġiex discarded għal kollox il-ħsieb tal-lease.  Effettivament din ġiet ruled out late in the day u dan huwa rikonoxxut anke fir-report  li għamel in-negotiating team.  

  ONOR. LEO BRINCAT:  Il-bieraħ is-Sur Mizzi ta wieħed x'jifhem - u anke ħarġet mix-xhieda ta' Dr. Caruana Galizia - li għalkemm  kien hemm kumitat tekniku u kien hemm a negotiating team, kien qisu an informal grouping.  Il-kumitat tekniku qua kumitat, ġieli għamel laqgħat formali as such li fihom iltaqa' f'dati speċifiċi u li fihom inżammu anke l-minuti?

  IS-SUR VINCENT MIFSUD ( Manager,  MIMCOL): Il-kumitat, jekk se nsejħulu kumitat, ovvjament ġieli ltaqa’ fiżikament, pero’ minuti ma nżammewx.  Ir-raġuni għal dan hija għax kull darba li jew iltaqa’ l-kumitat jew b’xi mod saret komunikazzjoni bejn il-membri tal-kumitat, dejjem kienet bħala reazzjoni ta’ xi ħaġa li ġrat u b’konsegwenza ta’ dan kellna nieħdu pass.  Jiġifieri l-evidenza tal-laqgħa, biex insejħilha hekk, huwa l-pass li nkunu ħadna bħala reazzjoni ta’ xi ħaġa li kienet ġrat.

  ONOR. LEO BRINCAT:  Allura intom kull meta kien ikollkom reazzjoni ma kontux tippjanaw azzjoni?

  IS-SUR VINCENT MIFSUD:  Fil-fatt hekk qed ngħid.

  ONOR. LEO BRINCAT:  Allura naħseb li aktar toħroġ il-ħtieġa li jkun hemm minuti għax jekk jien niġi mgħarraf b’azzjoni li jkun ħa l-kollega tiegħi l-Onor. Sammut u nkun qed nirreaġixxi għaliha, irrid at some stage nieħu xi follow-up action, anke jekk ma nagħmel xejn dik hija follow-up action għax qed niddeċiedi li ma nagħmel xejn.  Imma xi follow-up action naħseb li ttieħdet, jiġifieri kemm jekk iddeċidejtu li ma teħdux azzjoni u kemm jekk iddeċidejtu li tieħdu xi azzjoni, naħseb li din kellha tiġi minuted for posterity’s sake.

  IS-SUR VINCENT MIFSUD:   Fil-fatt nerġa’ nirrepeti li minuti ma sarux.  Biex forsi tifhimni aħjar se nagħti eżempju ta’ każ partikolari.  Meta ħareġ biċ-ċar li l-owners ta’ 1, Rue Archimede kienu qed iċaqilqu l-lasta fuq ċerti affarijiet u jbidlu ċerti kondizzjonijiet, kienet ittieħdet deċiżjoni li nibagħtulhom e-mail u fiha nitolbuhom jiċċaraw ċerti affarijiet. Jiġifieri l-kuntatt bejn il-membri tal-kumitat sar b’dan il-mod u l-prova, biex insejħilha hekk, tal-fatt li ttieħdu d-deċiżjonijiet kienet li ntbagħtet e-mail biex nitolbu l-owners ta’ 1, Rue Archimede jippreċiżaw dawn l-affarijiet.  Dan qed ngħidu bħala eżempju.

  ONOR. LEO BRINCAT:  Fil-proċess kollu, ir-reporting lines tagħkom, ma’ min kienu min-naħa tal-gvern ?  Mas-Sur Cachia Caruana, jew ma’ xi persuni terzi? 

  IS-SUR IVAN FALZON:  Mas-Sur Cachia Caruana biss.

  ONOR. LEO BRINCAT:  U all along kontu żżommu lill-ministru tagħkom informat fuq dak kollu?

  IS-SUR IVAN FALZON:  Le, l-ministru tagħna iżjed pjuttost konna ngħidulu li ma konniex se mmorru għal xi meeting għax konna nkunu telgħin Brussels.  Le ma konniex naġġornawh bid-dettalji.

  ONOR. LEO BRINCAT:  Niġu issa għal xi ħaġa oħra ta’ ċerta portata. Kemm il-Prim Ministru u s-Sur Cachia Caruana fix-xhieda tagħhom kif ukoll waqt l-interventi tagħkom, speċifikajtu r-rwol tal-MIMCOL.  Forsi dan ma kienx rwol deċiżiv imma kien a pivotal role speċjalment għax ħtartu l-konsulenti u għamiltu ċerti appointments oħrajn.  Bħali naħseb qrajtu fl-istampa dak li kiteb l-ex ministru John Dalli, li qal ċar u tond li l-proġett kien ġie ikkonċeput, ikkontrollat u mbuttat ‘il quddiem mis-Sur Cachia Caruana, inkluż l-għażla tas-sit, l-ispecifications tar-refurbishment u anke l-għażla ta’ l-esperti u l-professjonisti.  Ġaladarba l-Onor. Dalli kien qed jagħti verżjoni totalment differenti minn tagħkom, ma ħassejtux il-ħtieġa to put the records straight?
  IS-SUR IVAN FALZON:  L-ewwelnett m’hijiex il-prassi tal-MIMCOL li nidħlu f’polemika bejn partijiet oħra.

  ONOR. LEO BRINCAT:  Din m’hijiex kwestjoni ta’ politika; hija pjuttost allegazzjoni serja.

  IS-SUR IVAN FALZON:  Imma ma kenitx allegazzjoni fuq il-MIMCOL, jiġifieri ma kenitx allegazzjoni mmirata lejja jew lejn sħabi.  Kieku kien hekk, kont nirrispondi, pero’ rrid nagħmilha ċara li l-għażla tas-sit oriġinali ndikata mis-Sur Cachia Caruana, fir-realta’ kienet 1, Rue Archimede.  Hu qalilna biex immorru ninnegozjaw waħda, imbagħad għar-raġunijiet li diġa’ semmejt, bdejna ninnegozjaw l-oħrajn. Dwar l-għażla tal-konsulenti, naħseb li diġa’ solvejniha.

  ONOR. LEO BRINCAT:  Jiġifieri inti qed tikkonferma li l-allegazzjoni tal-Ministru Dalli kienet infondata.

  IS-SUR IVAN FALZON:  Kien kulma qrat kien l-artiklu fil-gazzetta għax ovvjament l-ittra ma rajthiex.  Jien qed ngħid li aħna bħala MIMCOL  ħadd ma qalilna lil min ngħażlu bħala konsulent jew qalulna biex bilfors immorru nixtru “dik”.  Kienet indikata proprjeta’ u fil-fatt il-proprjeta’ ndikata, ma ġietx magħżula biex fl-aħħar mill-aħħar tiġi mixtrija.

  ONOR. LEO BRINCAT: Meta għamiltu l-offerta lil Cofinimmo fuq il-post li effettivament inxtara, jiena ħadt l-impressjoni li sa dak il-ħin - għallinqas mix-xhieda tas-Sur Mizzi, ikkoreġuni jekk jien żbaljat – il-vendors kienu għadhom iktar inklinati li jmorru għal lease agreement.  Jiġifieri intom għamiltu offerta unilaterali min-naħa tagħkom fejn iddeterminajtu prezz mingħajr ma kontu tafu xi prezz kienu qed jistennew dawk li kienu qed ibigħu?

  IS-SUR IVAN FALZON:  Domanda tajba din.  Biex wasalna għal dik l-offerta l-ewwelnett, kemm Albert Mizzi, kemm il-perit lokali u kemm aħna kellna diskussjoni, pero’ konna diġa’ ġbarna informazzjoni biżżejjed on the market rates u ħdimna ċerti exercises - li issa jispjegaw sħabi wkoll kif wasalna għalihom - biex naraw x’offerti għandna npoġġu.  

  ONOR. LEO BRINCAT:  Jiġifieri inti tikkonferma li accurate kemm kienet accurate l-estimate li ħdimtu intom u kienu x’kienu l-parametri kif wasaltu għaliha, intom għamiltu offerta mingħajr ma kontu tafu x’kien qiegħed effettivament jistenna mingħandkom il-bejjiegħ?

  IS-SUR IVAN FALZON:  Indikazzjoni kien hemm għax kif spjegajt fil-bidu Cofinimmo kien offrielna a 27 year lease with a Euro 5 million as at today’s rate indexed u meta ħdimniha konna nafu what they’re looking at u minn hemmhekk we could work backwards.  Jiġifieri ma tfajniex figura fl-arja.   Kellna indikazzjoni pjuttost preċiża bil-margin of profit tiegħu fejn irid imur.  Vince, naħseb li tajjeb li wieħed jispjegaha din.

  IS-SUR VINCENT MIFSUD:  Peress li huma oriġinarjament riedu jagħmlu leasing biss, ovvjament irrilaxxjaw ċerti variables li wżajnihom biex ikkapitalizzajna fuq il-medda ta’ snin li kienu qed jikkonsidraw huma li bihom ħriġna l-figura li mbagħad użajniha biex għamilna offerta. 

  ONOR. LEO BRINCAT:  Meta fis-16 ta’ Frar  - dejjem soġġett għall-korezzjoni għax forsi nkun fhimtkom ħażin – kellkom il-meeting ma’ l-Onor. Dalli u għedtulu li se tippreżentaw ir-rapport, jew forsi preżentajtulu r-rapport u ndikajtulu li l-għażla kienet se taqa’ fuq 25, Rue Archimede, nimmaġina li ssemmiet anke s-somma nnifisha. Kien hemm xi reazzjoni min-naħa ta’ l-Onor. Dalli għas-somma nnifisha kif wasaltu għaliha jew jekk kenitx aċċettabbli jew le għall-gvern?

  IS-SUR IVAN FALZON:   L-ewwelnett lill-Onor. Dalli ma tajnihx sempliċement ir-rapport f’idu imma spejgajnielu fid-dettall il-kumitat kollu, kif inħaddmu ċerti analisi u kif wasalna wkoll biex għamilna ċerti offerti. Staqsieni ħafna domandi dwar il-prezz, u għax mhux inqas, u għax mhux iżjed.   Jiġifieri ma kienx just, OK, mela go and buy. 

  ONOR. LEO BRINCAT:  Imma l-go ahead inizjali kien min-naħa tiegħu sakemm imbagħad waslet l-issue biex tersaq quddiem il-Kabinett.   Qed nifhem sew?

  IS-SUR IVAN FALZON:   Qalilna: Ok, fine, go and scout for outsource financing.

  ONOR. LEO BRINCAT:   Mela la takom il-go ahead  to scout the financing element, nimmaġina li …

  IS-SUR IVAN FALZON:   Wara li hu sema’ l-pożizzjonijiet ta’ kulħadd, nerġa’ ngħid, anke tat-tlieta l-oħra li m’humiex hawnhekk, u l-interventi kollha tagħna, qalilna  - kien meeting pjuttost twil – OK, fine, go and scout.  Kien hemm domandi and quite a number of points were raised at that stage.
  ONOR. LEO BRINCAT :   Meta ttieħdet id-deċiżjoni li parti minn “Dar Malta” tiġi wżata kummerċjalment as such?  U d-deċiżjoni kienet fuq rakkmandazzjoni tagħkom jew fuq rakkmandazzjoni ta’ xi nies tekniċi?   

  IS-SUR  IVAN FALZON:  Kif għedtlek, we went to scout and look for premises ta’ 5000 square metres.  Meta ġie identifikat il-post ovvjament kellna npoġġu għall-perijodi twal mas-Sur Cachia Caruana u mal-perit lokali li beda jaħdem biex jara kemm litteralment kien hemm space required għal kull individwu kemm fl-ambaxxata kif ukoll fir-rappreżentanza.   Jien attendejt għall-meetings kollha - kien eżerċizzju li ħa fit-tul ħafna u kien tedjanti – mhux biex nara jekk iċ-chairman għandux ikollu xi uffiċċju jew le imam għaliex kont konxju li l-Prim Ministru kien tana budget u qalilna biex ma naqbżuhx.  Jiġifieri jien kont hemmhekk biex nintervjeni f’każ li jkun hemm ċerti requests li nistgħu ngħaddu mingħajrhom u anke biex nara xi spazju se jkun hemm available biex jintuża bħala kummerċjali.

  ONOR. LEO BRINCAT:  Fir-rapport li ġiet ppreżentat lilna hemm miktub li “eventually an ad hoc committee chaired by Mr Albert Mizzi opted for an outright purchase.”   Il-bieraħ jien għamilt osservazzjoni li m’huwiex daqshekk ċar jekk kienx hemm a separate technical team, a separate negotiating team and a separate ad hoc committee jew inkella jekk kenux kollha magħġunin f’ħaġa waħda.   Xtaqt inkun naf just for record’s sake x’kienet l-istruttura.

  IS-SUR MARIO MIZZI:  Xi kultant meta tiġi għal wording ta’ report, you are spoilt for choice.   F’dan il-każ kien hemm riferenza għal ad hoc committee and selection committee.   Dan kien kumitat ta’ negozjaturi kompost minn dawk li ffirmaw ir-rapport, with the back office assistance tal-MIMCOL f’dawk li huma financial exercises. Jiġifieri wieħed irid jarah f’dak id-dawl; the three terms were used interchangeably, take them as synonymous.

  ONOR. LEO BRINCAT:  Fl-intervent tiegħu l-Prim Ministru ta l-indikazzjoni, - għalkemm jidher li l-gvern għadu qed jaħseb fuqha -  li ‘l quddiem jista’ jaħtar xi aġenzija jew kumpannija jew xi ħaġa oħra biex timmaniġġja l-properties tal-gvern u anke dawk kummerċjali li jista’ jiġi mikri lilhom l-ispazju li mhux se jiġi utlizzat min-naħa ta’ l-ambaxxata. Pero’ din hija xi ħaġa li wieħed irid jiddeċiedi fuqha u allura nimmaġina li għadha ma kkristalizzatx.   Billi intom qiskom kontu l-point of reference f’dan kollu – almenu għalija bħala outsider hekk naraha - minn mindu nxtrat “Dar Malta’ kien hemm xi aġenziji jew azjendi tal-gvern li diġa’ urew interess minn rajhom li ‘l quddiem jikru jew jutilizzaw spazju f’dan il-bini?

  IS-SUR IVAN FALZON:   Fil-fatt ftit ilu għadni kemm għedt li proprju tliet ġimgħat ilu ġew finalizzati l-pjanti dwar kif se jiġi utilizzat l-ispazju u kkonfermajna li għandna four extra floors.  Dan ressaqnih lill-gvern u qed nistennew deċiżjoni, jiġifieri naħseb li għadu kmieni wisq u anke ma nafux jekk hux se nkunu aħna nkarigati minn dan.   

  ONOR. LEO BRINCAT:  Imma kien hemm min avviċinakom jew wera nteress diġa’?

  IS-SUR IVAN FALZON:  Aħna ma avviċinajna lil ħadd ....

  ONOR. LEO BRINCAT:  Mhux jekk avviċinajtux intom imma jekk kienx hemm min avviċinakom minn rajh qed nistaqsi jien. M’iniex qed nippretendi li tavviċinaw lin-nies intom jekk għad m’għandkomx il-brief.

  IS-SUR  IVAN FALZON:   As far as I know, bħala MIMCOL, le.

  ONOR. LEO BRINCAT:  U ovvjament l-istess jgħodd anke għal azjendi privati kummerċjali lokali jew barranin.  

  IS-SUR IVAN FALZON:  Iva.
  ONOR. LEO BRINCAT:  Meta kontu qed tagħmlu dan il-proċess kollu, at some stage speċjalment fil-bidu, ħassejtu li għandkom tagħmlu xi forma ta’ studju komparattiv fuq acceding countries oħrajn li bħal Malta ssieħbu fl-Unjoni Ewropea fl-1 ta’ Mejju, qabel ma ħadtu d-deċizjoni strateġika li tinxtara “Dar Malta”?

  IS-SUR IVAN FALZON:  Aħna ċċekkjajna x’għamlu ħafna mill-pajjiżi l-oħra, b’mod partikolari l-Lussemburgu u l-Awstrija.   Fil-fatt lil-Lussemburgu kellimnihom ukoll għax ħassejna li bħala size u proporzjon huwa viċin tagħna għalkemm ovvjament pajjiżna m’għandux il-finanzi u l-kapaċitajiet tagħhom.  Lussemburgu went much over and above kemm in terms ta’ lussu kif ukoll ta’ spazju.  Dawn qed juzaw il-post bl-istess mudell li għandna aħna ġo Londra, jiġifieri għandhom parti mill-bini li huwa kummerċjalizzat, pero’ b’short term agreement dejjem minħabba l-fatt li kull tant snin – ma nafx ngħid kemm eżatt – kull pajjiż irid ikollu l-presidenza f’idu u allura jkollu bżonnu full for eighteen months to two years.  Dak kien il-mudell li bażikament bdejna nippruvaw nużaw bħala yardstick.

  ONOR. LEO BRINCAT:   Il-bieraħ issemmiet iż-żjara li saret minn Cofinimmo f’Malta f’Diċembru.  Dik iż-żjara saret biex ngħid fuq inizjattiva tagħhom stess?  Il-programm tagħhom ħejjewh huma jew ġejtu mitlubin biex tikkordinawh intom?

  IS-SUR IVAN FALZON:  Jekk ma jimpurtax xtaqt nagħmel correction għax mhux Cofinimmo biss ġew Malta imam ġew ukoll l-owners ta’ 1, Rue Archimede.   

  ONOR. LEO BRINCAT:  Semmejt lil Cofinimmo għax magħhom ġiet konkluża d-deal.

  IS-SUR IVAN FALZON:  Jien kont għedt x’konna offrejna bħala prezz lil Cofinimmo and what they came back with.  Huma talbuna Euro15.5 million, plus il-kuntratt tar-refurbishing, plus 16%.  Aħna għednilhom li jridu jagħlqu u li ma konniex se nitilgħu aħna imma riedu jiġu huma, anzi għednielhom biex jiġu t-tnejn li huma biex nuruhom li we were holding parellel negotiations ħalli jkollna ftit bargaining power.  Ir-raġuni għalfejn għednilhom biex jinżlu huma kienet ukoll sabiex ikollna n-nies kollha preżenti għax kienet diffiċli biex nitilgħu kull darba l-grupp kollu.

  ONOR. LEO BRINCAT:    Waqt li kienu Malta, apparti li ltaqgħu magħkom u mas-Sur Mizzi u l-membri l-oħra tan-negotiating team, irranġajtulhom xi appuntamenti ma’ persuni terzi?

  IS-SUR IVAN FALZON:  Le, dawn kellhom meeting magħna; fil-fatt it-tnejn ġew for a one day visit.

  ONOR. LEO BRINCAT:  Ħareġ ċar mid-diversi interventi li saru li kien ġie designated is-Sur Tarcisio Zammit biex jiffirma l-kuntratt innifsu.   At some stage ġie indikat li minflok ma l-kuntratt jiġi ffirmat mill-Ministry for Foreign Affairs dan jiġi ffirmat min-naħa tal-MIMCOL?

  IS-SUR IVAN FALZON :  Le,  jien fil-bidu għedt li l-MIMCOL konna hemm biex to scout u għednielhom li aħna se naslu sar-rakkmandazjzoni.  

  ONOR. LEO BRINCAT:  Imma qatt ġejtu mitlubin biex tiffirmaw intom?

   IS-SUR IVAN FALZON:   No.
  ONOR. LEO BRINCAT:  Fl-intervent tiegħu, il-Prim Ministru kkonferma li għad hemm ċerti pendenzi x’jiġu ċċarati rigward taxxa. Fil-fatt fil-minuti formali tal-laqgħa li fiha xehed l-Onor. Gonzi, hemm imsemmi l-undertaking min-naħa tiegħu li appena l-KPMG jagħtuh il-final assessment tagħhom, dan jiġi ċċirkolat lill-Membri ta’ dan il-Kumitat.   Ma ħassejtux li forsi seta’ kien daqsxejn prematur li jiġi kkonkluż il-kuntratt innifsu meta ċerti implikazzjonijiet ta’ taxxa kienu għadhom ma ġewx iċċarati kompletament?

  IS-SUR MARIO MIZZI:  Bħalma qal is-Sur Falzon, ġie ppreċiżat eżatt kemm spazju kien meħtieġ għar-rappreżentanza permanenti u għall-ambaxxata ftit tal-

ġimgħat ilu.  Jiġifieri all along il-premessa tagħna bħala MIMCOL dejjem kienet li l-binja, almenu l-parti l-kbira tagħha, se tintuża għal skopijiet ta’ diplomatic service.  With this in mind, l-assumption allura kienet li la l-użu se jkun hekk, l-impatt fiskali kien se jkun tali kif kien irrikkmandat jew indikat lilna mill-KPMG.   Jiġifieri f’dak l-istadju kienet għadha ma daħlitx l-alternattiva l-oħra li xi floors setgħu jiġu wżati for commercial reasons.
  THE CHAIRMAN:  Aktar rimarki?  Il-Ministru Gatt.

  ONOR. AUSTIN GATT:  L-ewwelnett ħalli npoġġu kollox fil-kuntest ta’ l-esperjenza tagħkom.  Sur Falzon, inti kemm tmur lura l-assoċjazzjoni tiegħek mal-MIMCOL?

  IS-SUR IVAN FALZON:  Ili chairman tal-MIMCOL minn Jannar 1999.

  ONOR. AUSTIN GATT:  U s-Sur Mizzi?

  IS-SUR MARIO MIZZI:  Ili minn mindu kważi bdiet, jiġifieri mill-1988/89 u bħala CEO ili madwar three years, jiġifieri mis-sena 2000.

  ONOR. AUSTIN GATT:  U s-Sur Mifsud?

  IS-SUR VINCENT MIFSUD:  Jien ġejt impjegat mill-MIMCOL fl-1 ta’ Frar ta’ l-2001.

  ONOR. AUSTIN GATT:  Sur Mifsud, tista’ tgħidilna x’inhuma d-degrees li għandek?  Għax donnu qed tingħata l-impressjoni li hawnhekk kulħadd huwa daqsxejn amateur.

  IS-SUR VINCENT MIFSUD:  I’m a fellow member ta’ l-ACCA fl-Ingilterra, fellow member ta’ l-Institute of Accountants f’Malta u komplejt post-graduate M.Sc. fil-finanzi.

  ONOR. AUSTIN GATT:  Fil-fatt safejn naf jien int wieħed mill-ftit f’Malta li għandek post-graduate fil-finanzi, jekk mhux l-uniku.  Naturalment ngħidha jien  mhux se tgħidha inti.  Qed ngħid dan għaliex saret riferenza għall-fatt li din l-ewwel darba li qegħdin tixtru ambaxxata.  Xtaqtkom tgħidu ftit kollettivament – jien naf imma ma rridx noqgħod insemmihom jien – x’esperjenza għandkom li tirrigwarda negozjati li għandhom x’jaqsmu fuq l-artijiet biss, għax inkella ma nispiċċaw qatt.

  IS-SUR IVAN FALZON:  Fil-passat riċenti konna nvoluti totalment fil-privatisation ta’ l-MIA, konna involuti totalment anke fit-tendering process fuq tal-lotto, konna involuti fi proprjeta’ tipo Fort Chambray u bħalissa qed naħdmu wkoll fuq Pender Place.

  IS-SUR MARIO MIZZI: Mill-bidu nett tal-MIMCOL il-policy tal-gvernijiet kienet to divest, jiġifieri fiha nnifisha din kienet tfisser li fl-ambitu tal-memorandum and articles anke jekk kien hemm pre-emption rights, dik kellha degree ta’ negozjati wkoll, jiġifieri l-esperjenza f’dak li huwa qasam finanzjarju, fil-qasam ta’ negotiating skill ...  M’aħniex qed nikkomparaw ruħna mas-Sur Albert Mizzi, ‘il bogħod minn hekk, pero’ almenu naħseb li kellna bażi soda ta’ negozjati.

  ONOR. AUSTIN GATT:  Naħseb li ħallejtu barra waħda importanti. Riċentement kontu involuti wkoll f’pariri li tajtu lill-gvern fuq  possible acquisition li kien qed jiġi maħsub fis-settur taż-żjut.

  IS-SUR IVAN FALZON:  Iva, f’żewġ okkażjonijiet.  Konna wkoll ġejna mistiedna mill-gvern tal-Latvja meta ried jipprivatizza l-bunkering fleet tiegħu f’shipping company u pparteċipajna ma’ bank Ingliż u ma’ ditta ta’ navigation Taljana.  Fil-fatt konna ġejna wkoll shortlisted minn the last three u konna tlajna hemmhekk u għamilna l-presentations tagħna. Konna wkoll ġejna approached riċentement mill-gvern ta’ Mauritius għax kien jaf kif ittekiljajna l-privatisation tal-lotto f’Malta u talabna biex nagħmlu dak ix-xogħol, pero’ ovvjament m’għandniex il-kapaċita’ ta’ riżorsi li nħallu ċerti nies biex ikunu disponibbli hemm.  Riċentement ukoll ġejna approached mill-gvern ta’ Ċipru – naħseb li għadna lanqas għedna lill-Ministru biha - ...  (Interruzzjonijiet) Għax tant kienet riċenti u tant inkwetajtuna intom li tfajna l-focus tagħna kollu fuq hawnhekk.

  ONOR. AUSTIN GATT:  Le, fil-fatt għedtuli biha diġa.  L-Onor. Brincat għadda rimarka u staqsa kif l-OPM qabdu magħkom direttament u mhux tramite l-Ministeri.  L-ewwelnett jien irrid ngħid li aħna m’għandniex minn dawn il-ħafna proċeduri u ħmerijiet; meta jien ikolli b’onn nuża lill-MEU naqbad u nċemplilhom  u ma noqgħodx inċempel lill-Ministru.  Meta riċentement ġejtu mqabbdin mill-oil division ta’ l-OPM biex tagħmlu ċerta riċerka fuq possible acquisition li kien qed jiġi maħsub li ma saritx, f’dak il-każ tikkonferma li ġiet segwita l-istess proċedura?

  IS-SUR IVAN FALZON:  Iva, nikkonferma li rċevejnieha direttament.

  ONOR. AUSTIN GATT:  B’riferenza wkoll għal dak li ntqal waqt numru ta’ domandi li saru fuq it-tqabbid b’mod dirett ta’ konsulenti eċċ., fl-esperjenza speċjalment tiegħek, Sur Mizzi - mingħajr ebda diżrispett lejkom it-tnejn imma Mario ilu hemmhekk minn qabel sew - tikkonferma li anke fl-amministrazzjoni ta’ bejn l-1996 u l-1998 b’mod ġenerali hekk dejjem ħdimtu fil-MIMCOL meta tiġi biex tqabbdu dawn it-tip ta’ konsulenti?

  IS-SUR MARIO MIZZI:  Nikkonferma li l-practice kienet dejjem waħda konsonanti ma’ ...

  ONOR. AUSTIN GATT:  Minn mindu dħalt int hemmhekk taħt kull amministrazzjoni.

Jien korrett ukoll li ngħid li kieku intom ma ħadtux l-inizjattiva li taraw proprjetajiet oħra apparti 1, Rue Archimède u nnegozjajtu biss lilha, il-gvern kien jispiċċa jħallas somma ikbar għal proprjeta’ li essenzjalment għandha inqas faċilitajiet u hija inqas tajba għall-bżonnijiet tagħna?

  IS-SUR IVAN FALZON:  Dan għedtu diġa’ u nerġa’ nikkonfermah.  Konna se nħallsu somma akbar għal proprjeta’ iżgħar u bi problemi li kienet se ġġib wara minħabba l-extension tar-railway.  It-tekniċi lilna kienu qalulna li this will bring down your value for a while.  Huwa veru li biż-żmien it will increment imma huma kienu ġibdulna l-attenzjoni għal din il-problema.

  ONOR. AUSTIN GATT:  Allura hija valida r-rimarka li jekk f’dan il-pajjiż tieħu inizjattiva biex tipprova tagħmel deal tajba, tispiċċa iktar taqlagħha fuq rasek u aħjar timxi fuq il-karti u l-minuti?

  IS-SUR IVAN FALZON:  Qabel ma dħalna hawnhekk lil sħabi għedtilhom li ma nerġax nieħu proġett ieħor!  Kif taf biżżejjed, it-tlieta li aħna nħobbu ċ-challenges, pero’ l-hassle li trid tgħaddi minn hawn żgur li m’huwiex wieħed pjaċevoli.

  ONOR. AUSTIN GATT:  Le, hawnhekk mhux hassle, hawnhekk qed nagħmlu d-dover tagħna.

  THE CHAIRMAN:  Jien noġġezzjona għal din ir-rimarka.  

  IS-SUR IVAN FALZON:  Intom kontu ġentili, imma għalina it’s a hassle.

  THE CHAIRMAN:  Dan huwa kumitat imwaqqaf mill-Parlament u aħna qed naqdu l-obbligu tagħna li nagħmlu l-iskrutinju tagħna.

  ONOR. AUSTIN GATT:  Imma ma jfissirx li mhux hassle ukoll!

  THE CHAIRMAN:  Hassle għal kulħadd!

  IS-SUR IVAN FALZON:  Sur President, naqbel miegħek u nista’ ngħid li d-diskussjonijiet li kellna f’dawn it-tlett ijiem kienu b’mod eżemplari, pero’ tinsiex li aħna ġejjin minn background ta’ attakk ta’ tliet xhur fuq il-gazzetti u dan bilfors li jibnilek ċertu pressure.  Bla ma trid tibda tistaqsi lilek innifsek x’għamilt ħażin u tibda tgħid li aħjar ma tagħmel xejn għax hekk tkun għamilt tajjeb.  Jien minn dak il-lat qed ngħid.

  THE CHAIRMAN:  L-Onor. Robert Arrigo.

  ONOR. ROBERT ARRIGO:  Sur Falzon, semmejtu li l-gvern kellu jagħmel kuntratt.  Issa jien nikkalkola li minn stamp duties, VAT u 16% fuq ir-refurbishing ġew iffrankati miljuni.  Tista’ tgħidilna kemm ġew iffrankati flus fil-fatt?

  IS-SUR IVAN FALZON:  Naħseb li m’għandniex il-figuri in hand hawnhekk, pero’ ovvjament hemm ir-registration fee alone li hija 12.5% fuq Euro 15.5 million u s-16% fuq Euro 4 million.
  ONOR. ROBERT ARRIGO:  U fuq il-VAT ukoll?

  IS-SUR IVAN FALZON:  Iva, fuq il-VAT ukoll.

  ONOR. ROBERT ARRIGO:  Jiġifieri hemm miljuni.

  IS-SUR IVAN FALZON:  Iva, fil-fatt il-VAT hemmhekk hija 21%.

  ONOR. ROBERT ARRIGO:  Jiġifieri jiġu bejn Euro 4 miljun u Euro 5 miljun.

  IS-SUR VINCENT MIFSUD:  Ma kkalkolajthomx imma tiġi somma sostanzjali.

  THE CHAIRMAN:  Imma dan jiddependi minn xi xtara l-gvern, hux hekk?  Jiġifieri qed ngħidu għat-tax considerations.

  IS-SUR IVAN FALZON:  Iva.

  ONOR. ROBERT ARRIGO:  Xtaqt nistaqsikom jekk ħassejtukomx skomdi li għażiltu proprjetà li ma kenitx indikata mis-Sur Richard Cachia Caruana.

  IS-SUR IVAN FALZON:  Proprjament ħassejna d-dover li mmorru għall-aħjar xirja, jiġifieri dik li tagħtina l-aħjar kondizzjonijiet.  Meta nkunu qed nagħmlu exercise bħal dan aħna ma nħarsux lejn uċuh għax finalment aħna accountable lejn il-poplu Malti meta nirrikkmandaw - nerġa' nirripeti li l-MIMCOL ma xtratx imma rrikkmandat – u d-dover tagħna rridu nagħmluh.  Aħna dehrilna li dik kienet l-aħjar rikkmandazzjoni li stajna nagħmlu fiċ-ċirkostanzi.

  ONOR. ROBERT ARRIGO:  Meta ħtartu l-konsulenti li kellkom bżonn, is-Sur Richard Cachia Caruana qatt qalilkom biex ma taħtrux lil xi ħadd jew biex taħtru lil xi ħaddieħor minflok?

  IS-SUR IVAN FALZON:  Le, taħt l-ebda ċirkostanzi.  L-unika darba li għedtlu li kont se nqabbad lil xi ħadd qabel ma qabbadtu kien fil-każ ta' Martin Xuereb.  
  ONOR. ROBERT ARRIGO:  Grazzi.

  THE CHAIRMAN:  Se nissospendi l-Kumitat għal ftit minuti.

Il-Kumitat ġie sospiż fis-7:32p.m. u rriżuma fit-7:53p.m.
  THE CHAIRMAN:  Il-Kumitat jirriżumi u nkomplu bid-diskussjoni. Hawn aktar domandi? L-Onor. Demarco.

  ONOR. MARIO DE MARCO:  Sur Falzon, fi Frar ta’ din is-sena intom ħejjejtu rapport.  Kif wasaltu biex tippreparaw dan ir-rapport?  

  IS-SUR IVAN FALZON:  Wara li ltqajna - konna the whole group - għamilna l-offerti u ġew ir-risposti lura, konna rajna li is-sitwazzjoni kienet iżjed kristallizzata u ddeċidejna li nagħmlu rapport u fil-fatt bdejnih f’Jannar għax minn hemmhekk konna diġa’ nafu x’ġie aċċettat mill-offerti.  Ir-rapport ġie ċċirkolat by e-mail lil kull parti konċernata fejn għednilhom li aħna konna bdejna d-draft u tlabnihom biex jekk iridu jżidu xi kummenti. Kull individwu ta l-kontribut tiegħu u fil-fatt imbagħad Vince għamel the necessary corrections u pproduċejna the final report li hu datat 9 ta’ Frar.   

  ONOR. MARIO DE MARCO:  Dan ir-rapport hu ffirmat minn Dr. Caruana Galizia, il-Perit Xuereb, minnek, qed nassumi f’isem il-MIMCOL u mis-Sur Albert Mizzi.  Kien hemm xi ħadd minn dawn l-erba’ firmatarji li ma kienx jaqbel mar-rapport jew li ma xtaqx jiffirmah?  

  IS-SUR IVAN FALZON:  Kien hemm min għamel kummenti u kien hemm min qal li ħallejna xi item barra jew ried kjarifikazzjoni, imma at the end of the day kulħadd iffirmah mingħajr ma ġie sfurzat.  Meta kulħadd ta l-clearance u kien hemm il-green light, the final report was submitted.  

  ONOR. MARIO DE MARCO:  Jiġifieri qed nifhem sew li kulħadd qabel mal-konklużjoni ta’ dan ir-rapport?

  IS-SUR IVAN FALZON:  Iva, kulħadd assolutament.

  ONOR. MARIO DE MARCO:  Kien hemm xi ħadd li pprova jinfluwenzakom biex taslu għall-konklużjoni li wasaltu għaliha fir-rapport, partikolarment fir-rigward ta’ l-għażla tal-proprjeta?  

  IS-SUR IVAN FALZON:  Assolutament le.  L-unika influwenza li kien hemm tista’ tgħid li kienet tas-Sur Albert Mizzi li kien qed jgħidilna to move għax konna se nitilfuha l-proprjeta’.  Ir-raġuni kienet għax kien hemm pajjiż ieħor, fil-fatt il-Latvja - illum kulħadd sema’ b’dan għax kienet anke fil-gazzetti - li kien qiegħed jiġri wara dan il-post.  We knew that this was a one-off opportunity and we were also aware li issa li lill-oħrajn konna lħaqna għednilhom le, ridna nibdew il-proċess kollu mill-bidu.

  ONOR. MARIO DE MARCO:  Parti sostanzjali tar-rapport titkellem dwar l-għażla ta’ jekk tikrix jew tixtrix il-proprjeta’. Tista’ tispjegali ftit kif wasaltu għall-konklużjoni li jkun aħjar li tixtru minflok tikru u jekk kenitx faċli li tikkonvinċu lis-sidien biex ibigħu minflok jikru?

  IS-SUR IVAN FALZON:  Nista’ ngħidlek li sal-meeting ta’ Diċembru baqgħu jinsistu fuq leasing.  Meta aħna ddeċidejna li nixtru, jien, Mario u Vince ħdimna fuq ċerti eżerċizzji, ħadna ċerti parametri u rajna – għax kollha kienu qed joffru 27 u 30 year lease - li fiċ-ċirkostanzi ma kienx jagħmel sens li mmorru għand il-gvern u ngħidulu biex jikri.  Fil-fatt forsi wieħed mill-kollegi tiegħi jista’ jispjega x’tip ta’ eżerċizzju ħadmu ħalli nifhmu eżatt x’kien.

  IS-SUR VINCENT MIFSUD:  L-ewwel ħaġa li rajna - segwejna din is-sekwenza fl-eżerċizzji tagħna għax għall-bidu ħadd mill-owners ma kien dispost li jbigħ - kienet kemm se tiswiena l-kirja.  Dan kien eżerċizzju pjuttost faċli għax fejn is-soltu f’eżerċizzji bħal dawn trid tagħmel ċerti stimi, peress li huma ndikaw b’mod l-aktar ċar li riedu jikru u kienu diġa’ tawna l-ammont tal-kirja u variables oħra, stajna ndaħħluhom fil-mudell.  Ġeneralment dejjem tkellmu f’termini ta’ 27 year lease  - is-sistema fil-Belġju hi li l-leases ikunu multiples of nine years - u wara li aħna daħħalna l-cost of capital li hija r-rata li biha skontajna l-future cash outflows li fil-każ ta’ dan il-lease ħadniha bil-5%  -  3% risk-free rate of return u 2% risk premium li b’kollox jammontaw għal 5%  -  u ttraduċejna kollox in year 0 values, il-present value ta’ future cash outflows in terms of leases ġie madwar Euro 25.7 million.  

  ONOR. MARIO DE MARCO:  Fir-rigward ta’ 25, Rue Archimede?

  IS-SUR VINCE MIFSUD:  Iva.  Issa hawnhekk nixtieq nagħmel preċiżjoni għax kulma ttraduċejna into year 0 values kienet il-cash outflow, il-lease payments ta’ bejn year 1 u year 27.  Fil-fatt kieku krejna, once li jgħaddu s-27 sena, kien ikollna nerġgħu ninnegozjaw xi ħaġa oħra.  Jiġifieri hemm spiża biex ngħid hekk tal-kirjiet from year 28 onwards li tista’ tiskuntahom up to year 0 prices li tgħolli ovvjament iżjed il-present value ta’ Euro 25.7 million.  Meta ħriġna bi Euro 25.7 million, allura stajna nagħmlu paragun iżjed faċli, fis-sens li jekk inti kapaċi tinnegozja xirja li l-valur preżenti tagħha huwa ta’ inqas minn Euro 25.7 million, mela jaqbillek iktar tixtri milli tikri.  Issa biex inkun fair irrid ngħid li jekk inti tkun is-sid u mhux it-tenant jistgħu jaqgħu fuqek ċerti spejjeż, jiġifieri għalkemm iż-żewġ eżerċizzji ħarġu differenza ta’ Euro 4.5 million in today’s prices, kif għedna hawnhekk, probabbli tkun inqas minn Euro 4.5 million pero’ dejjem għandek l-asset li jibqa’ f’idejk u  li huwa maħsub – għalkemm ħadd ma jista’ jaqra l-futur – li japprezza wkoll.   

  ONOR. MARIO DE MARCO:  Li kieku krejna l-post għal 27 sena kien jiġi jiswielna Euro 4 miljuni iktar minn daqskemm se nonfqu biex nixtruh u biex nirranġawh.  Hux hekk?

  IS-SUR VINCENT  MIFSUD:   Mhux hekk preċiż, fis-sens li minn dan l-exercise ħarġet din il-figura pero’ li kont qed ngħid huwa li minnhom forsi jkun hemm spejjeż li jaqgħu fuqek.  Fil-fatt il-ħsieb wara dan il-paragrafu kien li biex taħt dan l-eżerċizzju x-xirja tiġi iżjed żvantaġġjata mill-kirja trid tonfoq Euro 4.5 million li bejn wieħed u ieħor huwa ekwivalenti, dejjem in present value terms,  għar-refurbishment totali tal-binja sħiħa, which in my opinion is unlikely in terms of 14 years.
  ONOR. MARIO DE MARCO:  Se mai dawn jikkanċellaw lil xulxin, bid-differenza li meta tixtri  għandek il-valur tal-proprjeta’.

  IS-SUR VINCENT MIFSUD:  Ejjew nassumu li jikkanċellaw lil xulxin as at year 27. Mela min-naħa waħda għandek vantaġġ li għandek bini li japprezza, min-naħa l-oħra għandek żvantaġġ li trid terġa’ tinnegozja kuntratt ieħor.

  IS-SUR IVAN FALZON:  Forsi ħaġa li ħafna minna m’aħniex konxji minnha hija li meta inti tidħol f’kuntratt ta’ renta for a period of nine years jew multiples of nine years, il-prassi fil-Belġu hija li awtomatikament kull sena l-ammont jiżdied bl-RPI li joħroġ il-gvern.  L-average li ħadna aħna kien fuq dawn l-aħħar ħames snin li kien ta’ 1.5% għalkemm ġieli kien hemm a 2% rise. Jiġifieri you have to include it and build it up whether you like it or not.   

  THE CHAIRMAN:  Xtaqtkom tikkjarifikawli punt. Jekk fhimtek sew, Sur Falzon, inti għedt li kien s-Sur Albert Mizzi li kien insista li mmorru biex nixtru.   Jiġifieri f’Novembru jew late October daħal is-Sur Albert Mizzi u qalilkom biex tixtru meta sa dak iż-żmien il-gvern kien għadu toying with the idea of leasing.  

  IS-SUR IVAN FALZON:   Le, inkun inkorrett jekk ngħid hekk.   Jien għedt li f’meeting li kien sar f’Lulju kien hemm rappreżentant mill-Ministeru tal-Finanzi li kien qalilna li l-gvern qed jikkonsidra anke li jixtri u waqt li konna qegħdin nitkellmu u baqgħu jinsistu fuq leasing bdejna ngħidulhom li aħna qed nikkonsidraw ukoll li nixtru.    Meta mbagħad daħal is-Sur Albert Mizzi fix-xena kien ta dik l-ispinta għax ħass li għandna nixtru – huwa għandu business acumen fl-estates – pero’ inkun fair jekk ngħid li dak il-ħin …

  THE CHIARMAN:  Jiġifieri meta kontu ltqajtu f’Lulju kien hemm is-Sur Richard Cachia Caruana, is-Sur Alfred Rizzo u l-membri tal-kumitat.   

  IS-SUR IVAN FALZON:  Iva, u s-Sur Rizzo kien qal li l-gvern mhux qed jeskludi l-possibilta’ li nixtru.    Fil-fatt is-Sur Gaetan Naudi l-bieraħt lura qal li  fl-2002  il-gvern kien diġa’ indika li se jieħu t-triq li jixtri f’dawk il-postijiet fejn jaħseb li għandna nikkonsidraw xiri u  Brussels kien wieħed mill-postijiet imsemmija.

  THE CHAIRMAN:  Qed nistaqsi dan għar-raġuni li s-Sur Richard Cachia Caruana fix-xhieda tiegħu kien tana x’nifhmu li f’Lulju kontu intom li ssuġġerjtu li għandkom tixtru.  Huwa qal li : “F’Lulju 2003, jiġifieri xahar wara li jien kont kellimt lill-MIMCOL kienu ddiskutew il-financial parameters biex naraw jekk nixtru proprjeta’ simili kemm tkun tiswa u kienu nfurmawni li konna qed ngħidu xi prezz bejn Euro 17.4 million u Euro 21.75 million.”  Jiġifieri hawnhekk qed jgħid li as early as xahar wara li kontu mortu hemmhekk, kontu dħaltu fl-iżbriga li taraw kemm jiġi biex jiswa u tgħidu wkoll il-figura kemm tiġi tiswa jekk wieħed imur għax-xiri - jiġifieri sa ċertu punt kontu għamiltu comparative analysis fejn fittixtu u tkellimtu ma’ l-aġenti; biex wasaltu għal figura indikattiva sinjal li għamiltu l-homework tagħkom – filwaqt li inti qed tgħid hawnhekk li kien il-gvern li ssuġġerielkom biex tmorru biex tixtru.  Xtaqt kjarifikazzjoni fuq dan il-punt.

  IS-SUR IVAN FALZON:   Jien għedt li f’Lulju sar dak il-meeting fejn il-Finanzi qalulna li l-gvern kien qed jikkonsidra wkoll a purchase.  Meta konna nafu mill-ewwel binja stess xi jrid bħala kirja għax hu qalilna li jrid jagħmel Euro 5 miljun refurbisment, ħriġna indikazzjoni ta’ Euro 17 miljun li kienet daqsxejn għolja għax l-expectations tiegħu kienu iżjed għoljin, pero’ issa Vince jispjega eżatt.  

  THE CHAIRMAN:  U fl-ewwel xahar dħaltu fl-iżbriga li tikkonsidraw …

  IS-SUR IVAN FALZON:  Aħna bdejna nimxu parallel as leasing and pressing for buying.  Kien xogħlna.

  THE CHAIRMAN:   Il-kwestjoni m’hijiex għaliex għamilt ix-xogħol u għamilt il-paragun, imma biex nara min ħa l-iżbriga, jekk kontux intom kif qed jingħad hawnhekk li kważi ssuġġerejtu lill-gvern biex jikkonsidra din l-option, jew inkella kienx il-gvern li qalilkom li hemm il-ħsieb li mmorru għal dak.

  IS-SUR IVAN FALZON:  Il-gvern qal li qed jikkonsidra u allura aħna għedna li se nieħdu x-xenarju kollu.

  THE CHAIRMAN:  Imma l-gvern kien qalilkom hekk fil-bidu nett, jiġifieri fit-2 ta’ Ġunju meta ġejtu kkuntattjati.

  IS-SUR IVAN FALZON:  Le, mhux fit-2 ta’ Ġunju imma f’meeting li sar wara.  Fil-fatt kien around 14th and 16th of June, wara li ġejna minn Brussels li bdejna naħdmu fuq dik il-possibbilta’.

  THE CHAIRMAN:  U għamiltu dan is-suġġeriment.

  IS-SUR IVAN FALZON:  Iva, qiegħed hawnhekk bil-miktub.

  THE CHAIRMAN:  Xtaqt nikkjarfika wkoll xi ħaġa dwar il-kuntratt.  Inti kont qed issemmi li Cofinimmo kienu qed jitolbukom project management fee ta’ 16% u jekk fhimt sew huma ma ġewx appuntati biex jeħdulkom il-project management.  Jien qed nara e-mail tas-27 ta’ Jannar mibgħuta minn ċertu Xavier Denis tal-Cofinimmo lis-Sur Vincent Mifsud fejn qed jgħid li l-project management kien ta’ 6% excluding VAT  u li l-valur stipulat fil-contract of works jeskludi l-VAT. L-advice li għandna anke fuq il-contract of works hija li l-gvern hu eżenti mill-VAT?

  IS-SUR IVAN FALZON:  Iva, aħna eżentati mill-VAT.  Fil-fatt jekk tkompli taqra hemm imsemmija s-16%.

  IS-SUR VINCENT MIFSUD:  Ma nafx jekk joħroġx minn dik l-e-mail, pero’ fil-fatt kif qed jgħid is-Sur Falzon, hemm 10% u 6% u jikkaverjaw id-design fees u xi fees oħrajn.

  THE CHAIRMAN:  Imma dan ġie dropped, jiġifieri issa l-project management se tagħmluh intom jew inkella se tinkarigaw lil xi ħadd.  Issa jien naħseb li se jkun hemm xi ħadd inkarigat minn dan il-proġett.  

  IS-SUR IVAN FALZON:  If I recall well, is-Sur Naudi kien qal li aħna konna ktibnilu u ġie ssuġġerit li għandu jitwaqqaf project management.  Il-Prim Ministru kien qal li hu jixtieq li l-MIMCOL ikollha parti minnu, pero’ formulation uffiċjali ma naħsibx li għad għandna.

  THE CHAIRMAN: Jiġifieri ma tafux jekk il-project management team hux se jkun in-house?

  IS-SUR IVAN FALZON:  L-indikazzjoni li għandna hi li se jkun kompost minn nies mill-MIMCOL, nies mill-Foreign Office u probabbli anke minn nies mill-Finanzi, pero' ma nistax nikkonferma.

  THE CHAIRMAN:  Ħaġa oħra partikolari dwar dan il-kuntratt hija li f’artiklu 20 hemm riferenza għall-management fees.  

  IS-SUR IVAN FALZON:  Dawk huma condominium fees.

  THE CHAIRMAN:  Peress li l-proprjeta', kif fhimtha jiena, hija entita' sħiħa tal-gvern, fejn jidħol il-condominium?  Għax il-bieraħ is-Sur Mizzi qal li isfel huwa kollu tal-gvern, hemm -parti li hija separata fil-ground floor li hija ta' third parties u mbagħad il-floors l-oħra huma kollha tal-gvern.  Jiġifieri as such, fil-blokk kollu m’hemmx condominium.  Għalhekk qed nistaqsi jekk hux condominium jew management fees ta' l-administration.

  IS-SUR IVAN FALZON:  Għandek l-entratura imbagħad hemm ħanut u bank li huwa self-banking li m'humiex tagħna u lanqas huma ta’ Cofinimmo għax kienu mibjugħin u Cofinimmo ma rnexxilhomx jixtruh għax ta’ min wieħed jgħid hawnhekk li dawn xtraw il-post biċċa biċċa mingħand persuni differenti. Issa hemmhekk hemm l-użanza li s-central heating u l-cooling system is common u kulħadd iħallas persentaġġ għalih.  Bażikament ta' din u tal-common areas there is a fee. 

  THE CHAIRMAN:  Għandna indikazzjoni ta' kemm kienet qed titħallas?

  IS-SUR IVAN FALZON:  M’iniex se ngħidlek kemm off-hand u m’iniex se nikkwotalek għax ma rridx inkun inpreċiż fuqha, pero' f'dan il-każ aħna rridu niċċarġjaw jiġifieri għax aħna se nkunu responsabbli għas-sistema l-ġdida ta' l-air-conditioning li se ssir u li qiegħda fil-kuntratt ... (Interruzzjonijiet)  Obviously we will charge for that.

  THE CHAIRMAN:  Jiġifieri effettivament dan il-management se jidħol f'idejkom?

  IS-SUR IVAN FALZON: Iva, u se jkun taħt il-kontroll tagħna.

  THE CHAIRMAN:  Jiġifieri effettivament se jibdew iħallsu lilkom.

  IS-SUR IVAN FALZON:  Eżatt.

  THE CHAIRMAN: Hemm aktar mistoqsijiet?  L-Onor. Sammut.

  ONOR. JOSEPH SAMMUT:  Minn dak kollu li fhimt, jidher li inizjalment kontu qegħdin taraw kif se tqabbdu lill-aġenti jfittxu kirja.  U s-Sur Mallia kien individwalizza 16-il proprjeta', li nassumi li kienu kollha għall-kiri.

  IS-SUR IVAN FALZON:  Ma nistax nirrispondik għax ma dħalniex f'dak ir-rigward.

  ONOR. JOSEPH SAMMUT:  Meta nbidlet l-idea li jista' jsir b'xiri, inħarġet l-istess brief biex ifittxu proprjeta' oħra b'idea ta' xiri?

  IS-SUR IVAN FALZON:  Lilna le.  Aħna ħadna l-inizjattiva li naraw x'hemm f'dik l-area u ma sibniex lanqas għall-bejgħ, pero' ma morniex u għedna ...

  ONOR. JOSEPH SAMMUT:  Jiġifieri ma qabbadtux lill-aġenti kif kien ġara l-ewwel darba biex ifittxu jekk hemmx proprjeta' għall-kiri?

  IS-SUR IVAN FALZON:  The other two properties ġew handled mill-istess aġent; konna nafu li f'dik l-area kien hemm those two available.  Ir-risposta tiegħi hi li le, ma morniex għand aġent biex isibilna iżjed proprjeta'.  

  ONOR. JOSEPH SAMMUT:  Jiġifieri ma mortux tgħidulu biex din id-darba jfittxilkom b'xiri minflok b'kiri? Sempliċement individwalizzajtu żewġ proprjetajiet intom?

  IS-SUR IVAN FALZON:  By negotiations.

  THE CHAIRMAN:  Aktar domandi?  Ma jidhirx li hemm aktar mistoqsijiet.  Nirringrazzjawkom ta' l-interventi tagħkom.  

  IS-SUR IVAN FALZON:  Mr Chairman, jien xtaqt nirringrazzjakom tal-mod kif ġiet conducted din l-invervista magħna u għan-nom tiegħi personali niskuża ruħi għal xi atteġġjament li stajt ħadt.

  THE CHAIRMAN:   Nirringrazzjakom.  Il-kumitat huwa aġġornat sakemm jiġi l-Onor. Dalli.  

Il-Kumitat aġġorna fit-8:15p.m. u rriżuma fid-9:12p.m.
  THE CHAIRMAN:  Inkomplu bl-aħħar parti tal-kumitat u nilqgħu fostna lill-Onor. John Dalli li għadu kemm daħal minn barra.

Onor. Dalli, bħalma taf, id-diskussjoni f'dan il-Kumitat hija dwar ix-xiri u r-refurbishment ta' “Dar Malta’ fi Brussels.  Bħala introduzzjoni, nixtiequk tgħidilna x'kien ir-rwol tiegħek bħala Ministru tal-Finanzi fis-sena 2003 u anke wara fil-proċess kollu tax-xiri ta' din id-dar.

  ONOR. JOHN DALLI:  L-irwol tiegħi bażikament kien li nara l-provvediment tal-finanzi għal dan il-proġett, fis-sens li ssir deċiżjoni fuq x'għandu jsir, jekk proprjetà għandhiex tinxtara jew inkella tinkera, imbagħad jekk tinxtara, kif fil-fatt iddeċidejna, li nagħmlu l-istudju neċessarju dwar it-tip ta' finanzjament li se jsir.

  THE CHAIRMAN:  Jiġifieri inti kellek x'taqsam fl-għażla tal-proprjetà jew inkella kont involut biss fid-deċiżjoni dwar jekk għandhiex tinxtara jew tinkera?

  ONOR. JOHN DALLI:  Jien ma ndħaltx fuq liema proprjetà għandha tingħażel u għalxiex.  Kif għedt, jien kelli x'naqsam fuq kif kellu jiġi procured dan l-ispazju.  Biex wieħed jagħmel preambolu dwar dan tajjeb li ngħid li l-ewwelnett dħalna fl-Unjoni Ewropea, kellna bżonn li tiġi ffurmata l-missjoni tagħna fl-Ewropa, naturalment dan jirrikjedi spazju u spazju jrid jiġi procured; ma tistax taħrab minnu.  Wieħed ta l-inkarigu li dan isir u ttieħdu d-deċiżjonijiet.  Meta ġew jistaqsuna jekk din għandhiex tinxtara jew tinkera jien nista' niddikjara, kif iddikjarajt fil-pubbliku, li jien dejjem qbilt u kont nipprova nagħmilha bħala policy li l-proprjetajiet li juża l-gvern fl-ambaxxati tiegħu, jinxtraw u mhux jinkrew.  Jien dejjem rajt din bħala l-aħjar policy li jista' jkollu l-gvern f'dan ir-rigward.  

  THE CHAIRMAN:  Aktar mistoqsijiet?  L-Onor. Gatt.

  ONOR. AUSTIN GATT:  S’issa sar ħafna plejtu fuq ittra li kont ktibt inti lil “The Malta Independent" ippubblikata fl-1 ta' Awissu.  Naħseb ngħid sew li din l-ittra kienet reazzjoni għal artiklu li kien inkiteb mis-Sur Joe Grima fil-25 ta' Lulju, fejn kien qal, nikkwota testwalment - "Why doesn't the Prime Minister come clean who decided to purchase that building in Brussels for Lm9 million?  Was it the Prime Minister himself or was this John Dalli's last fling?  If this Prime Minister wants people to trust him again next time round, as I believe they should, he has to take people in his confidence.  Again, I ask:  Was this John Dalli's last fling or was it last but one?  Is there another embassy in China ...”.

  ONOR. JOHN DALLI:  Li m’hemmx.

  ONOR. AUSTIN GATT:  “.. which was allegedly also purchased?"  Alla jaf minn fejn ġiet din!  Nirriferi issa - għax din kienet il-kwestjoni kollha f'dawn l-aħħar tlett ijiem - għal dak li ktibt inti fuq ir-Richard Cachia Caruana.  Inti ktibt hekk:  "It must be said that the Brussels property project was conceived, controlled and pushed by the permanent representative in Brussels."  Imbagħad għamilt paragrafu ieħor rigward "the choice of the site and its eventual change." L-interpretazzjoni li ngħatat fid-domandi kienet li s-Sur Richard Cachia Caruana daħal f'kull fażi tan-negozjati, ta' l-għażla eċċ.  L-interpretazzjoni li nagħti jien bil-kliem li għedt int, hija li l-ownership tal-proġett kien tas-Sur Richard Cachia Caruana, li l-ewwel kien personal assistant tal-Prim Ministru Fenech Adami imbagħad ġie appuntat permanent representative fl-EU.  Jien korrett li ngħid li inti hawn qed tgħid li din hija l-ownership tal-proġett però mhux neċessarjament li s-Sur Richard Cachia Caruana kien involut fid-deċiżjonijiet li jittieħdu ta' kuljum?

  ONOR. JOHN DALLI:  Jien naħseb li dan għedtu fil-paragrafu li ma qrajtx, fejn għedt li din kienet responsabbiltà tiegħu. Jekk is-Sur Richard Cachia Caruana kien se jieħu over l-inkarigu tax-xogħol fi Brussels kien dmiru, ngħid jien, li jara li n-nies li jkun hemm hemmhekk ikunu housed tajjeb u li jkun hemm post addattat għalihom.  Jiġifieri jien naħseb li huwa parti mid-dover tiegħu li jagħmel hekk.  Fil-fatt ktibtu f'dak il-paragrafu li you mumbled over.  
  ONOR. AUSTIN GATT:  Però li qed nipprova nissuġġerilek jien huwa li hawnhekk il-kliem "were his responsibility" b'xi mod qed jiġu interpretati li inti qed tgħid li dan mar ... Ejja nagħmillek domanda diretta għax hawnhekk m’aħniex il-qorti.  Inti taf jekk Richard Cachia Caruana kienx hu personalment involut biex jagħżel il-proprjetà, kienx hu personalment involut biex jagħżel il-prezz, kienx hu personalment involut biex jibgħat lin-nies jassessjaw il-kuntratt eċċ?

  ONOR. JOHN DALLI: Jien qiegħed ngħid li Richard Cachia Caruana kien responsabbli li jara li jkollna post to house in-nies ġo Brussels.  Naturalment kulħadd jagħti l-interpretazzjonijiet li jrid, però meta għedt li r-responsabbiltà hija tiegħu, iva kienet ir-responsabbiltà tiegħu.  U fl-opinjoni tiegħi kieku m'għamilhiex kien jonqos mid-dmir u r-responsabbiltà li kellu.  

  ONOR. AUSTIN GATT:  Naqblu perfettament.  Kien hawn allegazzjoni oħra għax inti kont imsiefer meta ħa d-deċiżjoni l-Kabinett u allura ħalli nistaqsik domanda diretta:  Int taqbel mad-deċiżjoni tal-Kabinett li jixtri “Dar Malta” fi 25, Archimede bil-prezz li hu?

  ONOR. JOHN DALLI:  Naħseb li nkun irrid nara eżattament id-dokumetazzjoni kollha biex nasal għal dik id-deċiżjoni, biex inkun qed ngħid kollox, però jien ngħid, u nieqaf hemmhekk, li jien naqbel - għax kien hawn anke l-polemika dwar xiri u kiri - anzi nerġa' ninsisti li jien kont nagħmilha policy, kif jafu n-nies tal-finanzi, li kemm jista' jkun għandna nixtru u mhux nikru.  Dak huwa li jagħmel financial sense.

  ONOR. AUSTIN GATT:  Il-MIMCOL issottomettewlek rapport - ħarġet mix-xiehda hawnhekk - li eventwalment mar għall-Kabinett u kien hemm memo ippreparat għall-Kabinett mill-permanent secretary tal-Foreign Affairs li dak iż-żmien kien is-Sur Gejtu Naudi.

MIMCOL xehdu hawnhekk li huma għamlu dak ir-rapport, li eventwalment ġie addottat mill-Kabinett, fejn irrikkmandaw, kif qed tgħid int, il-purchase mhux il-kiri, u taw ir-raġunijiet tagħhom, fost l-oħrajn in-net present value eċċ u qabblu l-post partikolari kontra t-tnejn l-oħra.  Meta ppreżentawlek dak ir-rapport, ngħid sew li inti qbilt miegħu?

  ONOR. JOHN DALLI:   Meta tibgħat nies biex jagħmlu studji fuq l-affarijiet kif għandhom ikunu u jitilgħu esperti biex jistudjaw l-affarijiet, min jiena jien biex ngħidilhom li ma naqbilx magħhom kollha u niddeċiedi b'mod differenti!

  ONOR. AUSTIN GATT:  Jiġifieri l-bottom line hu li qbilt miegħu għax kieku dan ir-rapport ma mexiex.

  ONOR. JOHN DALLI:   Meta mexa dan ir-rapport ma kontx responabbli minnu jien.  Ma nafx għal-liema data qed tgħid għax naħseb li r-rapport li rajt l-aħħar jien kien fis-16 ta' Frar, fejn niftakar kienet saret laqgħa fejn bażikament kienu qegħdin jgħidu l-pros and cons tal-proprjetajiet differenti.  Kien at that stage li ddeċidejna li nibdew naraw daqsxejn l-implikazzjonijiet legali u finanzjarji tax-xiri ta' din id-dar.

  ONOR. AUSTIN GATT:  Dak ir-rapport jispiċċa jirrikkmanda x-xiri ta' dan il-post bil-prezz indikat, eċċ, u jagħti r-raġunijiet għaliex ovvjament mhux rapport b'paġna waħda.  Dan huwa rapport iffirmat mill-MIMCOL, mill-Perit Martin Xuereb, minn Dr. Peter Caruana Galizia, minn Albert Mizzi, eċċ. u jiġifieri inti tajt il-kunsens tiegħek biex dak jimxi.

  ONOR. JOHN DALLI:  Jiena tajt il-kunsens tiegħi biex jagħmlu l-proċeduri legali u finanzjarji biex jaraw kif se jiffinanzjawh.

  THE CHAIRMAN:  L-Onor. Brincat.

  ONOR. LEO BRINCAT:  Fix-xiehda tiegħu s-Sur Cachia Caruana għamilha ċara - qiegħda dokumentata għax iċċekkjajt it-transcript - li ma kienx qabel ma l-interpretazzjoni li ta l-Onor. Dalli fl-artiklu tiegħu.  Jiġifieri għalkemm l-Onor. Dalli llum fit-tweġiba għall-mistoqsija ta' l-Onor. Gatt qed jagħti ċerta interpretazzjoni għall-istqarrija tiegħu, tajjeb li jiġi recorded li dakinhar f'"The Malta Independent" huwa kiteb li l-proġett kien ġie konċeput, ikkontrollat u mbuttat 'il quddiem mis-Sur Richard Cachia Caruana tant li kien responsabbli wkoll għas-sit oriġinali, it-tibdil fis-sit, kif ukoll l-ispecifications tar-refurbishment u anke l-għażla ta' l-esperti. Kif tirrikonċilja dan mal-fatt li f'dawn l-aħħar ġranet, ix-xhieda li kellna, kemm il-Prim Ministru, is-Sur Cachia Caruana u anke l-konsulenti tal-MIMCOL, tawna x'nifhmu li ħafna drabi s-Sur Cachia Caruana mhux biss ma kienx involut imma f'ċerti każi lanqas biss ġie mgħarraf? Per eżempju l-MIMCOL illum semmewlna każ li filwaqt li nformawh b'konsulent partikolari, kien hemm konsulent partikolari ieħor, Dr. Caruana Galizia, li lanqas biss ġie mgħarraf bih is-Sur Cachia Caruana.  Ma tħossx allura li hemm daqsxejn ta' disparita' bejn dak l-istatement kategoriku li kont għamilt dakinhar u l-mod kif issa ġiet watered out l-interpretazzjoni ta' dak li ktibt dakinhar?

  ONOR. JOHN DALLI:  Watered down minn min?

  ONOR. LEO BRINCAT:  Watered down fis-sinifikat.  

  ONOR. JOHN DALLI:  Imma s-sinifikat kif fhimtu inti.

  ONOR. LEO BRINCA:T  Ħalli ngħidlek ċar u tond.  Inti ktibt artiklu f'gazzetta ...

  ONOR. JOHN DALLI: Skużi daqsxejn, jiena ktibt artiklu f'gazzetta li qiegħed hemm black and white, issa kif interpretajtu inti u jekk l-interpretazzjoni tiegħi taqbilx ma' tiegħek ...

  ONOR. LEO BRINCAT:  Ippermettili.  Issa qed nagħmlulek il-mistoqsijiet aħna jekk jogħġbok. L-artiklu tiegħek deher u ġġenera ċerta reazzjoni fl-istampa lokali -  mhux kif interpretajtu jien għax forsi dak m'huwiex daqshekk importanti, imma kif interpretatu l-opinjoni pubblika – u kien hemm diversi nies li kkummentaw u taw interpretazzjoni identika għal dik li qed nagħti jien u inti, minkejja li kont ktibt fil-gazzetta, fl-ebda stadju ma ħassejt il-ħtieġa li tippubblika xi korrezzjoni għall-interpretazzjoni li huma taw.

  ONOR. JOHN DALLI:  Lanqas meta ġejt attakkat fl-istess gazzetta minn korrispondent ma weġibt.

  ONOR. LEO BRINCAT:  Tajjeb, jiġġudika l-poplu.

  ONOR. JOHN DALLI:  Mhux hekk!  Allaħares kelli noqgħod inwieġeb għal kull artiklu li jiktbu l-ġurnalisti, kieku ma nagħmel xejn ħlief noqgħod nikteb fil-gazzetti!

  ONOR. LEO BRINCAT:  Kellek xi say fl-għażla tas-Sur Albert Mizzi bħala chairman tan-negotiating team?

  ONOR. JOHN DALLI:  Naħseb li f'xi stadju konna tkellimna fuq min se jieħu ħsieb li jagħmel l-analisi tal-proġett u konna tkellimna fuq il-MIMCOL u li hu, is-Sur Albert Mizzi, kien tajjeb biex jagħmel l-analisi tiegħu, bħalma kien diġa' għamel f'Dar Malta qabel.  

  ONOR. LEO BRINCAT: Jien m'iniex qed nistaqsik kellux jintagħżel jew le.  M’iniex qed nikkontesta dak il-punt.  Li xtaqt inkun naf jien huwa jekk meta l-gvern appunta lis-Sur Albert Mizzi in charge bħala chairman ta' an ad hoc committee, jekk inti kellekx say, għamiltx xi rakkmandazzjoni biex huwa jmexxi dan it-team.

  ONOR. JOHN DALLI:  Din m'hijiex kwestjoni ta' rakkmandazzjoni.

  ONOR. LEO BRINCAT: Jew suġġeriment.

  ONOR. JOHN DALLI:  Konna qegħdin nitkellmu, qam l-isem tas-Sur Albert Mizzi u bejnietna għedna li huwa għandu jkun tajjeb.

  ONOR. LEO BRINCAT:  Imma s-suġġeriment għamiltu lill-Prim Ministru jew lill-MIMCOL stess?

  ONOR. JOHN DALLI:  Issa jien naf!  

  ONOR. LEO BRINCAT: Imma huwa importanti li nkunu nafu.  (Interruzzjonijiet)

  ONOR. JOHN DALLI:  F'dawn l-affarijiet jiena ma neħux deċiżjonijiet bl-iskrivan warajja joqgħod iżomm il-minuti ta’ kulma ngħid.  Naf li konna tkellimna, konna għedna kif se nibdew il-proċess u għedna li l-aħjar proċess huwa li minflok inqabbdu xi konsulenti barranin mill-gvern, inqabbdu lill-MIMCOL, li hija parti mill-istruttura tal-gvern u li s-Sur Albert Mizzi għandu jerġa' jgħin kif għamel drabi oħra.

  ONOR. LEO BRINCAT:  Jiġifieri għalkemm dakinhar il-MIMCOL ma kenitx taqa' taħt ir-responsabilita' tiegħek, inti kont issuġġerejt li tiġi nvoluta?

  ONOR. JOHN DALLI:  Iva, jiena naħseb li kellha tiġi nvoluta l-MIMCOL għax għandha l-expertise  li tagħmel dan u hija fi ħdan il-gvern.

  ONOR. LEO BRINCAT:   Jien nistaqsi biss, m’iniex qed ngħid jekk kellhomx jidħlu jew le.  Jiġifieri kien suġġeriment tiegħek ukoll kif kien tas-Sur Albert Mizzi?

  ONOR. JOHN DALLI:  X'jiġifieri suġġeriment tiegħi?  Issa, skużi daqsxejn.  Kien suġġeriment tiegħi fis-sens ...

  ONOR. LEO BRINCAT:  Inti ħassejt li kien jagħmel sens li tidħol il-MIMCOL.

  ONOR. JOHN DALLI:  Iva, meta bdejna nitkellmu fuq dan il-proġett u għedna kif se jibda jsir dan il-proġett, fil-bidu nett jien kont għedt li jekk xi ħadd se jagħmel dawn l-affarijiet, jiena naqbel li jkunu l-MIMCOL li jagħmlu l-analisi.  Issa li toqgħod tgħid li jien issuġġerejt u ma ssuġġerejtx ... Nista’ ngħid li qbilt mas-suġġeriment ta' ħaddieħor! 

  ONOR. LEO BRINCAT:  Inti kont ta' dik il-fehma?

  ONOR. JOHN DALLI:  Iva, kont ta' dik il-fehma.  

  ONOR. LEO BRINCAT:  O.K. point taken.  Bħala Ministru tal-Finanzi, meta kont taf li kien on-going il-proċess, ħassejt f'xi stadju jew ieħor, kif forsi ġara fi proġetti oħrajn, li jkun hemm konsultazzjoni mad-Direttur tal-Kuntratti jew ma' l-Awditur Ġenerali jew ma' l-Avukat Ġenerali?

  ONOR. JOHN DALLI:  Jiena fil-fatt daħħalt lin-nies tal-ministeru fil-proċess u kienu huma li ħadu ħsieb il-proċess min-naħa tal-Ministeru tal-Finanzi u mhux jiena.   Qed ngħid "mhux jien" mhux biex nipprova nitfa' fuq ħaddieħor għax jien dejjem erfajt ir-responsabbiltajiet tad-deċiżjoni li ħadt u qatt ma ppruvajt naħrab minnhom, imma l-proċess huwa li jiena qabbadt lin-nies fil-Ministeru tal-Finanzi kif suppost naħseb li huwa tajjeb li tagħmel, u kienu dawn li mexxew il-proċess kollu sakemm kellu x'jaqsam mal-finanzi.

  ONOR. JOSEPH SAMMUT: Min kienu?

  ONOR. JOHN DALLI:  Mhux il-permanent secretary!

  ONOR. LEO BRINCAT:  Jiena l-punt tiegħi huwa dan.  Fin-negotiating team ma jidhirx li kien hemm rappreżentanza tal-Ministeru tal-Finanzi.  Fil-fatt waħda mill-punti ta' kritika li qajjimna aħna bħala Membri ta' l-oppożizzjoni kienet - mingħajr ebda diżrispett għall-kapaċita' tal-membri tal-MIMCOL - li fin-negotiating team, fit-technical team, fl-ad hoc committee, ma kien hemm l-ebda rappreżentant tal-gvern qua gvern kif forsi ġara fl-imgħoddi taħt ċirkostanzi oħrajn.  

  ONOR. JOHN DALLI:  Il-MIMCOL għalija huma gvern.  

  ONOR. LEO BRINCAT:  Imma m'għandhomx l-istess accountability ta' civil servants.

  ONOR. JOHN DALLI:  Għalija l-MIMCOL huma parti mill-gvern.

  ONOR. AUSTIN GATT:  Mr Chairman, hawnhekk nitlob li nintervjeni biex nagħmel punt.  Jiena ppruvajt nagħmel domanda waqt li kien hawn il-MIMCOL u bħala Ministru nista’ ngħid li l-kapaċitajiet finanzjarji li għandi fil-MIMCOL, m'għandix fil-gvern jew forsi għandi wieħed jew tnejn.  

  ONOR. LEO BRINCAT:  M'iniex qed inċekken il-kapaċitajiet tagħhom.

  ONOR. AUSTIN GATT:  Issa ma noqogħdux niddiminwixxu l-kapaċitajiet tal-MIMCOL li hija wholly owned mill-gvern!

  THE CHAIRMAN:  Onor. Gatt, naħseb li l-iskop ma kienx li wieħed jiddiminwixxi ...

  ONOR. AUSTIN GATT:  L-iskop huwa li niddiminwixxu l-kapaċitajiet tan-nies, mhux le! 

  THE CHAIRMAN:  Ma naqbilx miegħek.

  ONOR. AUSTIN GATT:  Imma jien dik hija l-interpretazzjoni tiegħi u m’għandix bżonn il-qbil tiegħek, Sur President!

  THE CHAIRMAN:  Jiena m'iniex qed ngħidlek biex ikun hemm il-qbil.  Li qed ngħid huwa dan, li fl-aħħar mill-aħħar iċ-chairman irid jirregola ħalli ma jkunx hemm cross debates.  (Interruzzjonijiet)  Mhux aħjar ħalli nispiċċaw għax ilna hawnhekk sigħat twal u naħseb li l-pressjoni tiela’ wkoll!  Ma naħsibx li kien il-ħsieb li xi ħadd jiddiminwixxi l-kapaċitajiet tal-MIMCOL.  

  ONOR. AUSTIN GATT:  Din hija t-tielet darba li kien hemm din l-implikazzjoni.

  THE CHAIRMAN:  Il-mistoqsija kienet - jekk se nibqa' ninterpreta l-mistoqsija - jekk  kienx hemm parteċipazzjoni min-naħa tal-Ministeru tal-Finanzi.  L-Onor. Dalli qal li l-permanent secretary kien imexxi.

  ONOR. LEO BRINCAT:  Punt ieħor huwa li jidher ċar li sal-lum stess għad hemm ċerti tax implications li għadhom ma ġewx riżolti kompletament.  Fil-fatt fl-intervent li għamel il-Prim Ministru, saħansitra intrabat li once li jkollu xi forma ta’ kjarifika jew rapport jew update min-naħa tal-KPMG jaġġorna lil dan il-Kumitat bih. Ma ħassejtx li forsi kien prematur li jiġi konkluż id-deal meta kien għad hemm ċerti tax implications li kienu għadhom ma ġewx, biex ngħid hekk, riżolti?

  ONOR. JOHN DALLI:  Dan ġie konkluż ħafna wara, fil-fatt ġie konkluż f’Ġunju, jiġifieri ma naħsibx li għandha x’taqsam.  Fil-fatt f’dan il-famuż meeting ta’ Frar li qed issemmi, il-kwestjoni kienet xiri, kiri u li nibdew naraw il-metodi ta’ kif se jsir il-finanzjament tax-xiri. Jiġifieri konna ħafna ‘l bogħod minn dawn il-konsiderazzjonijiet li qed tgħid inti.  

  ONOR. LEO BRINCAT:  Fir-rapport li ħejjew il-MIMCOL hemm riferenza għall-fatt li l-offerta min-naħa tan-negozjaturi tal-gvern għal 1, Rue Archimede,  25, Rue Archimede u 11, Rue Schumann saret wara żjara li għamlu s-Sur Mizzi, is-Sur Falzon u s-Sur Vince Mifsud fi Brussels f’Novembru 2003.  Dak kien proprju l-istess żmien more or less li fih inti ppreżentajt il-budget lil dan il-Parlament.  Ma ħassejtx il-ħtieġa li ġaladarba l-gvern kien diġa’ ddeċieda li jixtri fl-estimi jkun hemm provvediment xieraq għal dan, iżjed u iżjed meta kien diġa’ ġiet abbandunata l-idea oriġinali li kellu l-gvern li jimxi fuq il-mudell tax-xiri tal-Malta House ta’ Londra?

  ONOR. JOHN DALLI:  Le, assolutament, dak iż-żmien ma ġie abbandunat l-ebda mudell, anzi nerġa’ ngħidlek li fi Frar konna bdejna biex nikkonsidraw il-mod kif se niffinanzjaw dan il-proġett permezz ta’ self mill-banek u li jiġi ffinanzjat b’debt servicing li kellu jammonta għal bejn wieħed u ieħor il-kera li kieku ħallasna kieku krejniha.  U għalhekk jagħmel ħafna sens li tixtri u mhux tikri.

  ONOR. LEO BRINCAT:  Il-bieraħ is-Segretarju Permanenti fil-Ministeru tal-Finanzi rrifera ripetutament għal din it-tranzazzjoni bħala direct order li ġiet mill-Kabinett.  Inti tħoss li deċiżjoni bħal din – m’iniex qed ngħid li hija rregolari biex ma niġix ikkwotat ħażin - issuperat l-istandard financial regulations tal-gvern?  

  ONOR. JOHN DALLI:  Le, ma naħsibx.  Meta qed tikkonsidra - u hawnhekk fejn irridu noqogħdu attenti ħafna għaliex fl-opinjoni tiegħi b’dan it-tip ta’ atteġġjament qegħdin nikkripiljaw lill-gvern għax ħadd ma jista’ jieħu deċiżjoni mingħajr ma jiġi attakkat u jrid joqgħod jieħu proċedura li tieħu seba’ snin xi kultant biex issir xi ħaġa - ...  Jien ngħid li meta qed tixtri proprjeta’ barra m’hijiex kwestjoni li toqgħod tagħmel public tendering.  

  ONOR. LEO BRINCAT:  Jiġifieri nifhem li inti sodisfatt bil-proċedura li ġiet addottata.

  ONOR. JOHN DALLI:  Iva, li kieku jiena ħadt id-deċiżjoni kont niddeċiedi l-istess għax dik hija d-deċiżjoni t-tajba.  Ma jistax ikun li nibqgħu għaddejjin f’dan il-pajjiż b’din it-tip ta’ attitudni arkajka u antikwata.

  ONOR. LEO BRINCAT:  Inti mort on record tgħid diversi drabi li kont favur ix-xiri u m’iniex se nikkontesta dik l-opinjoni li tajt inti min-naħa tiegħek, biss meta xehdu l-uffiċjali tal-MIMCOL irriferew għall-fatt li fis-16 ta’ Frar kienu għamlu laqgħa miegħek,  nippresumi fl-uffiċċju tiegħek u preżenti għaliha kien hemm is-Sur Cachia Caruana, u anke konsulenti oħrajn bħal Dr. Caruana Galizia, li fiha ippeżentawlek - ma nafx jekk  hux fiżikament – jew  tawk overview tar-rapport li kienu beħsiebhom jiffinalizzaw.  Given li dak ir-rapport fost affarijiet oħra kien jinvolvi l-ispace area ta’ l-ambaxxata nnifisha, inti bħala Ministru tal-Finanzi, qbilt li l-gvern jixtri proprjeta’ li kellha spazju d-doppju ta’ dak li kien hemm bżonn għall-utilisation ta’ l-ambaxxata nnifisha?

  ONOR. JOHN DALLI:  Jien naħseb li dak il-punt ma qamx u ma ġiex diskuss.

  ONOR. LEO BRINCAT:  Jiġifieri ma ġejtx informat dwaru.

  ONOR. JOHN DALLI:  Jien qed ngħid li ma ġiex diskuss.  Safejn naf jien konna qed nixtru l-proprjeta’ li għandna bżonn.  

  ONOR.  LEO BRINCAT:  Jiġifieri jien nifhem sew li inti sa dakinhar ma kontx aware …

  ONOR. JOHN DALLI:  Ma kontx aware li kien hemm proprjeta’ bi spazji extra għal dak li kellna bżonn.  Jekk huma extra, għadni ma nafx.

  THE CHAIRMAN:   Nirringrazzjak għalissa.  Aktar kummenti?  L-Onor. Sammut.

  ONOR. JOSEPH SAMMUT:  X’kien l-involviment tal-Ministeru tal-Finanzi, ġaladarba l-MIMCOL ma kenitx taqa’ taħt il-finanzi dak iż-żmien?

  ONOR. JOHN DALLI:  Kien li jaraw il-proċeduri u l-finanzjament.

  ONOR. JOSEPH SAMMUT:  Jiġifieri l-finanzjament per se.

  ONOR. JOHN DALLI:  Il-finanzjament u anke ċerti proċeduri.  Irrid ngħid pero’ li safejn jien naf inxtraw proprjetajiet barra l-pajjiż minn gvernijiet differenti f’pajjiżna u qatt ma nħarġet tender.  

  THE CHAIRMAN:  L-Onor. Gatt, on a point of information.

  ONOR. AUSTIN GATT:  Il-bieraħ is-Segretarju Permanenti fil-Ministeru tal-Finanzi s-Sur Paul Zahra kkonferma li f’dan il-proċess kollu, billi kien hemm deċiżjoni tal-Kabinett fuq ix-xiri u billi l-MIMCOL dak iż-żmien ma kenux  jaqgħu taħt ir-regolamenti finanzjarji ma nkissru l-ebda regolamenti finanzjarji.

  ONOR. JOSEPH SAMMUT:  Jien m’iniex qed nimplika li sar xi ksur ta’ regolamenti; dik kienet deċiżjoni politika u jidhirli li d-deċiżjoni politika m’hijiex qed tiġi kontemplata hawnhekk.  Jien sempliċement qed nistaqsi x’kienu l-parametri tal-Ministeru tal-Finanzi oltre l-finanzjament in kwantu ta’ deċiżjonijiet fuq proprjeta’.

  ONOR. JOHN DALLI:  Il-Ministeru tal-Finanzi ma naħsibx li huwa attrezzat b’nies li kapaċi jmorru jaraw proprjeta’ u jgħidu hijiex tajba jew mhux tajba biex tinxtara u għalekk kien hemm nies oħrajn li kienu qed jagħmlu dan.

  ONOR. JOSEPH SAMMUT:  Jiġifieri bħala persuna li kienet qed tassumi r-responsabbilta’ fir-rigward ta’ dan ix-xiri, kellek idea min kien?  

  ONOR. JOHN DALLI:  Responsabbilta’ f’liema sens?  

  ONOR. JOSEPH SAMMUT:  Jiġifieri min kien qed jieħu l-inkarigu dwar x’jinxtara u ma jinxtarax.

  ONOR. JOHN DALLI:  Dawk kienu qegħdin jaraw u jinnegozjaw u fl-aħħar iddeċiedew.  

  ONOR. JOSEPH SAMMUT:  Jiġifieri fl-opinjoni tiegħek dawk kienu qed jieħdu l-inkarigu.

  THE CHAIRMAN:  Onor. Dalli, il-bieraħ il-Permanent Secretary fil-Ministeru tal-Finanzi qal li fi Frar ġew avviċinati b’deċizjoni li tinxtara din il-proprjeta’ u allura ġew mistoqsijja għall-procurement.

  ONOR. TONIO FENECH:  Safejn naf jien is-Sur Zahra - li qiegħed hawn u jista’ jiċċaraha hu stess – qal li ġew qalulu li qed tiġi kkonsidrata din il-proprjeta’ biex tinxtara.   

  THE CHAIRMAN:  Allura mhux hu!

  ONOR. TONIO FENECH:  Imma int poġġejtha li ttieħdet id-deċiżjoni li se tinxtara din il-proprjeta’.

  THE CHAIRMAN:  Hu ġie mitlub biex jipprovdi għall-procurement.

  ONOR. AUSTIN GATT:  Ħalli nibdew mill-bidu. Is-Sur Zahra ngħata l-informazzjoni preċedentement għall-estimi li għamilna għas-sena 2004. F’dawn l-istess estimi għamel provision nominali fil-kirja għax kien jaf diġa’…

  ONOR. JOHN DALLI:  Ħalli naqtagħlkom ftit kliemkom.  M’hu għall-kiri xejn għax jekk il-ħsieb kien li se nixtru permezz ta’ financing, hija a recurrent expenditure.

  ONOR. AUSTIN GATT:  Kont ġej għaliha.  Paul Zahra l-bieraħ qal li hu kien ġie nformat - insejt jekk hux minnek jew minn xi ħaddieħor – li hemm il-ħsieb li jew tinxtara jew tinkera xi proprjeta’ fi Brussels u allura billi kien għadu kmieni ħafna – dan kien f’Ottubru ta’ l-2003 - hu daħħal nominal sum bħala kera biex jagħmel il-provision - taf kif jagħmlu tal-finanzi - fil-kirjiet ta’ Brussels.  Fi Frar ġie nformat li d-deċiżjoni m’hijiex li jinkera post imma li jinxtara u ntalab jibda jaħseb kif se tiġi ffinanzjata l-ispiża.  Dak li qal is-Sur Zahra.

  THE CHAIRMAN:  Nirringrazzjak ta’ l-interpretazzjoni.  Effettivament li rrid nistaqsi huwa dan.  F’Ottubru allura kellu mbokkat li hemm l-interess li tinkera jew tinxtara proprjeta’ u fi Frar effettivament il-ħsieb kien li tinxtara u allura jrid jagħmel procurement tas-somma li se jkun hemm bżonn għax jista' jkun hemm deċiżjoni finali.  Jien nixtieq nirrikonċilja dan mal-fatt li inti għedt li donnu f’dan il-proċess kollu kien hemm il-permanent secretary tal-finanzi nvolut b'xi mod jew ieħor.  Effettivament il-permanent secretary kien ikun informat b’dak li jkun għaddej biex imbagħad jinforma lilek?

  ONOR. JOHN DALLI:  Il-permanent secretary kellu r-responsabbiltà ta' monitoring.  Kien hemm min qed jieħu ħsieb dan il-proċess.  Ma kienx hemm għalfejn ikollna nies fuq nies jagħmlu l-istess ħaġa!

  THE CHAIRMAN:  M’hijiex kwestjoni ta’ nies fuq nies.  Jiġifieri qed tgħid li min-naħa tal-Ministeru tal-Finanzi kien hemm xi ħadd - għax dan il-punt ma ħariġx - li qed jagħmel monitoring jew liaison kontinwament?

  ONOR. JOHN DALLI:  "Kontinwament" qed tgħidha int u ma nafx xi tfisser.  Ejjew inkunu preċiżi.  Jien m'iniex avukat, però ma nafx xi trid tfisser b'"kontinwament".  Naħseb li Paul Zahra kellu affarijiet oħra x'jagħmel milli joqgħod kontinwament jagħmel monitoring ta' dan il-proġett!
  THE CHAIRMAN:  Imma l-mistoqsija hija:  Kien hemm monitoring min-naħa tal-permanent secretary tal-finanzi jew ma kienx hemm?

  ONOR. JOHN DALLI:  Il-Ministeru tal-Finanzi ġew mitluba li ladarba tinxtara din il-proprjetà jkun hemm in place il-metodu ta' kif se tiġi ffinanzjata.

  THE CHAIRMAN:  Naqblu.

  ONOR. JOHN DALLI:  U naħseb li dan bdew jagħmluh u finalment ħadu d-deċiżjonijiet.

  THE CHAIRMAN:  Le, m’iniex qed nirriferi għad-deċiżjonijiet.  Hija kwestjoni ta' data.  Is-Sur Zahra kkonferma li ġew mitluba biex jagħmlu dan fi Frar ta’ din is-sena.  Bejn Ġunju, meta beda l-involviment tal-MIMCOL u kienet intgħażlet l-ewwel proprjetà, sa l-24 ta' Frar, il-permanent secretary  fil-Ministeru tal-Finanzi, apparti ċerta informazzjoni tal-ħsieb li tinxtara l-proprjetà, kien involut fil-proċess?

  ONOR. JOHN DALLI:  Jien ma naħsibx li kien.

  ONOR. AUSTIN GATT:  Kellu għalfejn ikun?  Dak iż-żmien ma kienu għadhom ittieħdu l-ebda deċiżjonijiet.

  ONOR. JOHN DALLI:  Le, ma kellux għalfejn ikun.

  ONOR. AUSTIN GATT:  Taqbel miegħi li l-ewwel deċiżjoni li ttieħdet kienet fi Frar meta ġie deċiż li se tinxtara l-proprjeta’ imbagħad talbuh jara kif se jiffinanzjaha?

  ONOR. JOHN DALLI:  U bdejna naraw kif se niffinanzjaw.

  THE CHAIRMAN:  L-Onor. Leo Brincat.

  ONOR. LEO BRINCAT:  Onor. Dalli, jekk ħadt id-dati sew - ikkorreġini jekk jien żbaljat - il-laqgħa li saret miegħek, mal-MIMCOL u ma' l-uffiċjali li semmejt kienet fis-16 ta' Frar meta kont għadek ministru tal-finanzi.  Fit-23 ta' Marzu kien hemm iċ-change in government li b'riżultat tiegħu int inħtart Ministru ta' l-Affarijiet Barranin u fis-17 ta' Mejju kien hemm il-Cabinet approval biex issir it-tranżazzjoni.  Fl-interim period, jiġifieri bejn meta nħtart foreign minister sakemm ingħata l-Cabinet approval biex jinxtara l-bini nnifsu, inti bħala foreign minister bqajt tiġi aġġornat dwar il-proċeduri li kienu mexjin bihom u l-iżviluppi li kienu marbutin max-xiri ta' “Dar Malta” u mad-draft contracts li ġew imħejjija mill-Belġju?

  ONOR. JOHN DALLI:  Le, ma rajt ebda draft contracts u ma kontx naf bid-dettalji. 

  ONOR. LEO BRINCAT:  Ma ħassejtx li kif kienet il-prassi fl-imgħoddi fi transazzjonijiet oħrajn, kellhom ikunu involuti iktar, jekk mhux inti direttament, is-segretarju permanenti li kellek fil-ministeru u d-director corporate services?

  ONOR. JOHN DALLI:  Imma f'liema sens involuti iktar?  

  ONOR. LEO BRINCAT:  Fis-sens li meta xehdu dawn qalulna ċar u tond li saru jafu bix-xiri ta' “Dar Malta” ...

  ONOR. JOHN DALLI:  Imma għaliex kellhom jiġu nvoluti?

  ONOR. LEO BRINCAT:  M’iniex qed ngħid involuti, imma għallinqas informati.  Dawn ma kenux informati.

  ONOR. JOHN DALLI:  Kienu informati x'qed jiġri fi Frar u bdew jagħmlu l-monitoring tal-finanzjament kollu from that point onwards.

  ONOR. LEO BRINCAT:  M'iniex qed nitkellem fuq il-finanzi issa, qed nitkellem fuq il-foreign affairs.

  ONOR. JOHN DALLI:  Imma jien qed nitkellem fuq il-finanzi.  

  ONOR. LEO BRINCAT:  Ippermettili.  Ejjew ma nimmiżlidjawx lil xulxin.  Jien qed nirriferi ċar u tond għal meta inti fit-23 ta’ Marzu sirt foreign minister u żganċjajt mir-responsabbiltà tiegħek ta' finance minister.  Jien qed nitkellem biss fuq l-interim period, jiġifieri bejn it-23 ta’ Marzu mindu nħtart foreign minister u s-17 ta’ Mejju meta l-Kabinett approva dan il-proġett, u qed nistaqsi jekk inti nżammejtx in the loop ta' dawn l-affarijiet u jekk inti rajthiex stramba li kuntrarju għall-prassi ta' l-imgħoddi l-uffiċjali li semmejt, li s-soltu dejjem kienu nvoluti f'xiri ta' residenza ta' Berlin, f’xiri ta' l-ambaxxata ta' Berlin u f’xiri ta' l-ambaxxata ta' Canberra, f'dan il-każ mix-xiehda tagħhom ħareġ ċar li ma kienu jafu assolutament xejn.

  ONOR. JOHN DALLI:  L-ewwelnett x'għamlu l-finanzi meta ma kontx ministru tal-finanzi ma naħsibx li se noqgħod inwieġeb jien.  It-tieni nett iż-żewġ sistemi li ntużaw fix-xiri ta' Berlin u fix-xiri ta' “Dar Malta” fi Brussels huma differenti; f’waħda kien hemm responsabbiltà sħiħa tal-finanzi ma' l-ambaxxatur u fl-oħra kellna dan il-proċess għax kienet xi ħaġa akbar.  

  ONOR. LEO BRINCAT:  Jiġifieri bħala foreign minister la ħassejt ruħek maqbuż u lanqas miżmum fid-dlam.

  ONOR. JOHN DALLI:  Le, assolutament.  Maqbuż f'liema sens?  

  ONOR. LEO BRINCAT:  Bħala informazzjoni, mhux involviment fin-negozjati qed ngħid.

  ONOR. JOHN DALLI:  Imma informazzjoni dwar xiex?

  ONOR. LEO BRINCAT:  Dwar l-iżviluppi li kien hemm u fiex waslu t-trattattivi.

  ONOR. JOHN DALLI:  Imma f'liema sens?

  ONOR. LEO BRINCAT:  F'sens sempliċi, li l-approval tal-Kabinett ma ngħatax qabel is-17th of May, allura sakemm ingħata dak l-approval kienu għadhom qed jiġu drafted il-kuntratti u għadhom għaddejjin in-negozjati.  U naħseb li bħala foreign minister ...

  ONOR. JOHN DALLI:  Jien kont naf li kienu għaddejjin.  Issa x'jiġifieri meta qed tgħid li nżomm ruħi informat?  Jiġifieri li jiġi xi għasfur jgħidli?

  ONOR. LEO BRINCAT:  Le, mhux jgħidlek xi għasfur imma jgħidulek in-nies li kienu involuti direttament.

  ONOR. JOHN DALLI:  Imma x'jgħiduli?  F'liema artiklu waslu fin-negozjati tal-kuntratt?!

  ONOR. LEO BRINCAT:  Jinformawk kif kienu qed jinformaw lill-Ministeru tal-Finanzi.

  ONOR. JOHN DALLI:  Imma x'jinformawni?

  ONOR. LEO BRINCAT:  Jinformawk bid-dettalji ta' l-iżviluppi li kienu għaddejjin.

  ONOR. JOHN DALLI:  Ma kellix x'nambihom id-dettalji.  Mela jien bħala ministru responsabbli mill-foreign affairs noqgħod nidħol fid-dettalji tal-kuntratti? 

  ONOR. LEO BRINCAT:  Naħseb li bħala foreign minister, la l-final signatory għal din id-deed kien se jkun uffiċjal għoli tal-ministeru tiegħek, kellek l-obbligu li tiżgura li tkun informat bil-proċess kollu.

  ONOR. JOHN DALLI:  Naħseb li jien u inti naħsbu differenti mhux politikament biss imma anke fuq dawn l-affarijiet.

  ONOR. LEO BRINCAT:  Hekk jidher.

  ONOR. JOHN DALLI:  Jien ngħid li le.  Ma naħsibx li l-ministru tal-foreign affairs kellu joqgħod jidħol fid-dettalji tal-kuntratti li kienu qed isiru meta dawn kienu qed jiġu mmexxija minn nies li, fl-opinjoni tiegħi – qed nirriferi għall-MIMCOL  - kienu kompetenti u kapaċi jagħmlu dan.  Jien ma kellix għalfejn noqgħod nara d-dettalji.

  ONOR. LEO BRINCAT:  Bl-ebda mod ma qed inċekken il-kompetenza tal-MIMCOL.  Jien qed nirriferi għall-information mhux għall-involviment.

  ONOR. JOHN DALLI:  Bħala information kienu jgħiduli li bdew jinnegozjaw jew ma bdewx jinnegozjaw imma mhux f'liema artiklu tal-kuntratt waslu!  Allaħares noqogħdu nidħlu f'dawn id-dettalji!

  THE CHAIRMAN:  L-Onor. Gatt.

  ONOR. AUSTIN GATT:  Onor. Dalli, meta sirt l-ewwel darba parliamentary secretary?

  ONOR. JOHN DALLI:  F'Mejju ta' l-1987.

  ONOR. AUSTIN GATT:  M'iniex se nistaqsik kemm-il kuntratt sar minn mindu sirt parliamentary secretary u sussegwentement Ministru tal-Finanzi, però inti tiddiletta toqgħod taqra l-kuntratti ta' l-avukati?

  ONOR. JOHN DALLI:  Assolutament le, u lanqas jien kompetenti.

  ONOR. AUSTIN GATT:  Jien ma niddilettax lanqas, imma għandu jkun l-Onor. Brincat jiddiletta.  Aħna ma niddilettawx.  Jiġifieri inti ħallejt f'idejn in-nies tekniċi biex jikkonkludu.

  ONOR. LEO BRINCAT:  For the record, Sur President, ma kontx qed ngħid li għandu jiskrutinizza u lanqas kont qed ngħid li għandu jkun involut fin-negozjati.  Jien kont qed ngħid biss li bħala foreign minister kellu jinżamm in the loop u jinżamm informat u aġġornat - naħseb qed nitkellem ċar - bil-proċess kollu kif kien għaddej.

  ONOR. JOHN DALLI:  Imma x'tifhem biha "in the loop"?  X'jiġifieri “informat u aġġornat”?  Spjega ruħek.  Fuq liema livell ta' dettall?

  ONOR. LEO BRINCAT:  Naħseb li m’aħniex tfal.  Qed nirriferi għall-fatt li tiġi updated bil-proċeduri kollha li għaddejjin.

  ONOR. JOHN DALLI:  Bil-proċeduri “kollha”, le.  Meta tuża dawn l-aġġettivi ngħidlek le għax jien m'iniex se noqgħod nidħol f'nases.

  ONOR. LEO BRINCAT:  M’hijiex kwestjoni ta' nases.  Inti diġà spjegajt li bħala finance minister dħalt fl-aspett ta’ jekk ta' kienx hemm spazju żejjed jew le.  Li qed ngħid huwa ...  (Interruzzjonijiet)

  ONOR. JOHN DALLI:  Inti toqgħod tuża kliem u jien m'iniex se nikkorrobora kliem li qed tuża inti.

  ONOR. LEO BRINCAT:  Int kulma għandek tgħid "iva" jew "le" f'ċirkostanzi bħal dawn għax hawnhekk ma ġejniex għal xi f’debating society.

 ONOR. JOHN DALLI:  Mela le ma ngħidx "iva" jew "le".  Mela hawn qegħdin il-qorti!  Ngħid "iva" jew "le" għal definizzjonijiet li tagħmel inti!  Ma tarax!

  ONOR. LEO BRINCAT:  Jien qed ngħidlek li sempliċement tkun informat u aġġornat dwar il-proċess li kien għaddej.  Issa jekk trid tagħtiha interpretazzjoni ulterjuri, it's up to you.

  ONOR. JOHN DALLI:  Jekk inti tgħid "sempliċement aġġornat" ngħidlek iva, imma "aġġornat kompletament" ngħidlek le.

  THE CHAIRMAN:  Jiġifieri ma kontx aġġornat fid-dettall.

  ONOR. AUSTIN GATT:  Kien qed jiġi aġġornat b'mod ġenerali kif għandu jkun ministru. 

  ONOR. JOHN DALLI:  Iva, hekk hu.
  THE CHAIRMAN:  Mela kont informat b'mod ġenerali imma mhux fid-dettall tal-proċess.

  ONOR. JOHN DALLI:  U żgur li le.

  THE CHAIRMAN:  Hemm aktar mistoqsijiet?  Jidher li m’hawnx u għalhekk nista’ ngħid li l-kumitat spiċċa x-xogħol tiegħu.  Nirringrazzja lil dawk kollha li ġew quddiem il-kumitat u lil dawk kollha li pparteċipaw u naġġorna l-Kumitat.

Fid-9:51 p.m. il-Kumitat aġġorna.   

